
Ислоҳотлар амалда

Республикада давлат хизматларини 
кўрсатишда бюрократизм, сансалорлик 
ва бошқа маъмурий тўсиқларни барта-
раф этиш, эскирган ва замон талаблари-
га мос келмайдиган тартиб-таомилларни 
тубдан қисқартиришга қаратилган тизим-
ли ишлар амалга оширилмоқда.

Жумладан, аҳоли ва тадбиркорлик 
субъектлари томонидан 73 турдаги маъ-
лумотнома ва ҳужжатлар тақдим этили-
ши талаби бекор қилиниб, давлат орган-
лари томонидан ушбу маълумотларни 
“Электрон ҳукумат” тизими идоралар-
аро интеграциялашув платформасидан 
фойдаланган ҳолда олиш тизими жорий 
этилди.

Шу билан бирга, аҳолига давлат хиз-
матларини қулай ва осон шаклларда 
кўрсатиш кўламини ошириш ва фуқаро-
ларнинг идорама-идора сарсон бўлиб 
юришининг олдини олиш, давлат орган-
лари ахборот тизимида мавжуд маълу-
мотларни ишончли ҳимоя қилиш бўйича 
ишларни изчил давом эттириш зарур.

Жисмоний ва юридик шахслар учун 
давлат хизматлари кўрсатиш кўламини 
ошириш, аҳолининг масофадан туриб 
электрон давлат хизматларидан мус-
тақил фойдаланиш имкониятларини кен-
гайтириш, шунингдек, бу борада барча 
учун тенг шароитларни яратиш орқали 

ДАВЛАТ ХИЗМАТЛАРИ КªРСАТИШНИ СОДДАЛАШТИРИШ, 
БЮРОКРАТИК ТªСИ¯ЛАРНИ ¯ИС¯АРТИРИШ ²АМДА 

ДАВЛАТ ХИЗМАТЛАРИ КªРСАТИШ МИЛЛИЙ ТИЗИМИНИ 
РИВОЖЛАНТИРИШНИНГ ¯ªШИМЧА ЧОРА-ТАДБИРЛАРИ 

Тª¡РИСИДА
инклюзив муҳитни шакллантириш мақ-
садида:

1. 2022 йил 1 августдан бошлаб:
а) давлат хизматларидан фойдала-

ниш учун шахсни идентификациялаш-
нинг мавжуд тизим ва воситаларига 
қўшимча равишда жисмоний шахсни 
идентификациялашнинг Мобил-ID  
тизими (кейинги ўринларда — Мобил-ID 
тизими) жорий этилсин;

б) шундай тартиб ўрнатилсинки, унга 
мувофиқ:

Мобил-ID тизими “Электрон ҳукумат” 
тизими фойдаланувчиларини идентифи-
кациялаш бўйича ягона ахборот тизи-
мининг таркибий қисми ҳисобланади ва 
шахсни унинг мобил телефон рақами 
орқали идентификациялашни назарда 
тутади;

шахсни Мобил-ID тизими ёрдамида 
идентификациялаш фуқаронинг хоҳи-
шига кўра давлат хизматлари маркази 
(кейинги ўринларда — Марказ) ёки нота-
риал идора томонидан ёхуд Ягона ин-
терактив давлат хизматлари портали-
нинг (кейинги ўринларда — ЯИДХП) мо-
бил иловаси орқали амалга оширилади;

Мобил-ID тизими ёрдамида иден-
тификациядан ўтиш учун фуқаро томо-
нидан бевосита Марказ ёки нотариал 
идорага мурожаат қилинганда шахсни 

тасдиқловчи ҳужжатнинг асли тақдим 
этилади ҳамда Марказ ёки нотариал 
идора ходими томонидан фуқаронинг 
юзи рақамли форматда расмга туши-
рилади, электрон шаклда қўл бармоғи 
изи олинади ва мобил телефон рақами  
ЯИДХПдаги шахсий кабинетга боғланади;

Мобил-ID тизими ёрдамида иденти-
фикациядан ўтиш учун фуқаро томони-
дан ЯИДХПнинг мобил иловасидан 
фойдаланилганда масофадан биомет-
рик идентификациялаш (Face-ID) усули 
ёки ID-картадаги электрон рақамли имзо 
қўлланилади ҳамда мобил телефон 
рақами ЯИДХПдаги шахсий кабинетга 
бепул боғланади;

бевосита Марказлар ёки нота-
риал идора орқали фуқароларни  
Мобил-ID тизимига идентификация қилиш  
2022 йил 31 декабрга қадар тўлов ун-
дирилмасдан, 2023 йил 1 январдан 
бошлаб базавий ҳисоблаш миқдорининг 
2 фоизи миқдорида бир марталик тўлов 
ундирилган ҳолда амалга оширилади;

Мобил-ID тизими фойдаланувчилари 
электрон рақамли имзони қўлламаган 
ҳолда барча давлат хизматларидан 
(бундан молиявий хизматлар мустасно) 
фойдаланиши мумкин;

“ОНАЛАР БО¢И”

ЯшИл макон 

Меҳр заминни яшнатади, 
замин инсонни

Қибрай тумани Зебунисо маҳалласида-
ги кўп қаватли уйлардан бирининг атрофи 
яқин-яқингача ташландиқ жой эди. Маҳалла 
фаоллари ҳашар йўли билан тозалашига қа-
рамай, бу ерда яна ноқонуний чиқиндихона 
пайдо бўларди. Табиийки, бу айниқса, шу 
атрофда яшайдиган аҳоли учун кўнгилни хира 

қиладиган, ташвишлантирадиган ҳолат эди.
Кўп қаватли уйлардан бирида яшайдиган 78 

ёшли Жамила ая Жабборова бу ҳудудни боққа 
айлантириш ташаббуси билан чиқди. Эзгу та-
шаббус қўни-қўшнига ҳам, маҳалла фаолла-
рига ҳам маъқул келди. Бу ерда ҳашар йўли 
билан қисқа муддатда мўъжазгина боғ барпо 
этилиб, мевали, манзарали дарахт кўчатлари 
экилди, турфа гуллар ўтқазилди. 

атроф-муҳИт муҳофазасИ

XXI асрнинг иккинчи ўн 
йиллигига келиб, кўпгина 
мамлакатлар чўлланиш ва 
ерларнинг деградацияга 
учраши муаммоларини бошдан 
кечираётгани, оқибатда дунё 
бўйича қарийб 2 миллиард 
гектар ер майдони яроқсиз 
ҳолатга келгани масаланинг 
нечоғлиқ долзарб эканлигини 
англатади.

ЕР ДЕГРАДАЦИЯСИ
ВА ОЗИ£-ОВ£АТ ХАВФСИЗЛИГИ

Қуруқликнинг учдан бир 
қисми чўлланиш таҳдиди 

остида   
Дарҳақиқат, бугун иқлим ўзгариши, чўлла-

ниш ва ер деградацияси, биохилма-хилликнинг 
қисқариши, ичимлик сув ифлосланиши, танқис-
лиги, ўрмон ҳамда тупроқ инқирози инсоният 
учун ниҳоятда долзарб глобал экологик муам-
моларга айланди. Айниқса, сайёрамизда кеча-
ётган қурғоқчилик ва чўлланиш жараёни жаҳон 
ҳамжамияти, ер эгалари, олимлар, умуман, 
барчанинг диққат-эътиборида бўлиб турибди.

Ер деградацияси ва қурғоқчилик жиддий 
иқтисодий, ижтимоий ҳамда экологик муам-
мо бўлиб, дунёнинг кўплаб мамлакатларида 
озиқ-овқат хавфсизлигига таҳдид соляпти. 

Қолаверса, ҳозир дунёдаги қуруқликнинг уч-
дан бир қисми чўлга айланиш хавфи остида 
қолган. Деградацияга учраган ерлар 1964,4 
миллион гектарга тенг. Шундан сув эрозияси 
жараёни таъсирида 55,7 фоиз, шамол эро-
зияси таъсирида 27,9 фоиз, тупроқда озуқа 
моддалари миқдорининг камайиши, шўрла-
ниш, ифлосланиш туфайли 12,2 фоиз, зичла-
шиш, ботқоқлашиш, чўкиш оқибатида 4,2 
фоиз ерларнинг ҳолати ёмонлашган. Сўнгги 
ўн йилликларда ҳар йили 7 миллион гектар 

экин майдони қишлоқ хўжалиги айланмаси-
дан чиқиб кетмоқда.

Маълумот ўрнида қайд этиш жоизки, туп-
роқ унумдорлигини оширишга қаратилган 
тадбирлар натижасида янги маданий, сама-
рали ва унумдорлиги юқори бўлган тупроқ 
юзага келади. Аммо ундан нотўғри фойдала-
ниш, аксинча, тупроқ унумдорлиги пасайиши, 
шўрланиш, эрозияга олиб келади.

келажак бунёдкорларИ

ТАЛАБАЛАРИМИЗ  
ГЕРМАНИЯДА ИШЛАЙДИ
Янги Ўзбекистон чин маънода ёшлар мамлакати. Бу юртда 
улғаяётган йигит-қизлар орзуси ва ўз олдига қўйган мақсади 
бисёр. Давлатимиз раҳбарининг ташаббуси ва қўллаб-
қувватлови эса уларга ушбу эзгу мақсадини амалга оширишда 
кўмак беради. Жумладан, Президентимиз раислигида бу йил 
4 март куни ўтказилган видеоселектор йиғилишида ҳам олий 
ўқув юртлари талабалари бандлигини таъминлаш бўйича 
устувор вазифалар белгилаб берилди.

Ҳозир Самарқанд давлат чет тил-
лар институтида бу борада қатор ама-
лий ишлар бажарилмоқда. Жумладан, 
ишга муҳтож йигит-қизларни аниқлаш 
ва уларни ишга жойлаштириш, давлат 

ташкилотларидаги мавжуд бўш иш 
ўринларини аниқлаб, улар билан ҳам-
корликда иш олиб бориш, ўқув муас-
сасамиздаги тил ўқитиш марказлари, 
тадбиркорлик субъектлари фаолия-

тини кенгайтириш каби чора-тадбир-
лар билан “Йўл  харита”мизни белги-
лаб олдик. Муҳими, талабаларнинг 
қизиқишидан келиб чиқиб, тизимли 
ишлар йўлга қўйилди.

Институтда талабаларнинг бандлиги 
ва янги иш ўринларини яратиш ҳамда 
ҳамкор ташкилотлардаги бўш иш ўрин-
ларини аниқлаш билан шуғулланувчи 
бандлик, яъни коворкинг маркази таш-
кил этилиб, унга бириктирилган ходим-
ларга келгусидаги вазифалар белгилаб 
берилди.

тараддуд

УМУМИНСОНИЙ +АДРИЯТЛАР АКС 
ЭТГАН ЯНГИ /АЁТ НАФАСИ

“Бойсун ба³ори” элларни, дилларни ºзаро бо¢лайди
Вазирлар Маҳкамасининг жорий йил  
7 февралдаги қарорига мувофиқ, 7-8 май 
кунлари Бойсун туманида халқимизнинг 
кўп асрлик қадриятларини тараннум 
этувчи “Бойсун баҳори” халқаро фольклор 
фестивали бўлиб ўтади. Ҳозир ЮНЕСКО, 
Маданият вазирлиги, Туризм ва маданий 
мерос вазирлиги ҳамда Сурхондарё вилояти 
ҳокимлиги ҳамкорлигида ўтказиладиган 
ушбу халқаро санъат анжуманига ҳар 
жиҳатдан пухта ҳозирлик 
кўрилмоқда.

Қашқадарё қадимий тарихга, ўзига хос маданиятга эга, ер ости ва ер усти бойликлари кўплиги 
билан ажралиб турадиган, бугун ҳар томонлама жадал ривожланаётган вилоятлардан бири.
Давлатимиз раҳбари таъкидлаганидек, мазкур вилоят юксак иқтисодий салоҳияти, ривожланган 
саноати ва қишлоқ хўжалиги билан Ўзбекистон тараққиётида муҳим ўрин эгаллаб келмоқда. 
Қуйидаги факт ва рақамларга эътибор қаратинг: бугунги кунда мамлакатимизда қазиб 
чиқарилаётган табиий газнинг 70 фоизи, нефтнинг қарийб 78 фоизи, газ конденсатининг 80 фоизи, 
ғалланинг 13 фоизидан ортиғи, пахтанинг 14 фоиздан зиёди вилоят ҳиссасига тўғри келади.

+АШ+АДАРЁ   ВИЛОЯТИНИ
Я+ИН  ЙИЛЛАРДА  МУТЛА+О  ЯНГИЧА  

+ИЁФАДА  КЎРАМИЗ

Бошланиши 1-бетда

Бошланиши 1-бетда

Маҳалла оқсоқоли Ёдгорбек Ёқуб-
жонов билан боққа кириб борар экан-
миз, Жамила ая пешвоз чиқди. Онахон 
салом-аликдан сўнг, бизга боғни барпо 
этишга ҳисса қўшган жонкуяр маҳалла-
дошлари, ғайратли ёшлар ҳақида тўлқин-
ланиб сўзлаб берди. Маълум бўлишича, 
боғда ташкил этилган ҳашарда бир қатор 
давлат ва нодавлат ташкилотлар раҳбар-
лари ҳам иштирок этиб, ерга ниҳол қада-
ган. Бугун бу ниҳоллар кўкка бўй чўзиб, 
табиатга зеб, одамларга завқ улашяпти.

Албатта, ниҳоллар улғайиб, улкан 
дарахтларга айланиши учун ҳали кўп 
парвариш керак бўлади. Бу борада 
ёшларнинг нуронийларимизга кўмак 
бераётгани миллий қадриятларимизга 
садоқати, она табиатга меҳридан дало-
латдир. Боғ эса, борган сари чирой очиб, 
инсоннинг баҳри дилини очадиган сўлим 
масканга айланмоқда.

Боғни барпо этишга нуроний аёллар 
бош-қош бўлгани учун бу ҳудуд “Оналар 
боғи” деб номланди. Боғнинг ўртаси-
да айвон барпо этилган, яқин кунларда 
бу ерга ўриндиқлар ўрнатилиши режа-
лаштирилган. Демак, ёзнинг иссиқ кун-
ларида бу маскан маҳалла аҳли учун 
табиат қўйнида ҳордиқ чиқарадиган, 
қўни- қўшнилар дийдорлашадиган сўлим 
манзилга айланади.

— Президентимиз ташаббуси билан 
шаҳар ва қишлоқларимизни яшил ҳудуд-
га айлантириш борасида муҳим лойи-
ҳалар амалга оширилмоқда, — дейди 
Жамила Жабборова. — Бунинг натижа-
сида яшил майдонлар, боғлар кенгаяди. 
Бу тоза ҳаво, тўкинлик, саломатлик ман-

ЯшИл макон 

ДАВЛАТ ХИЗМАТЛАРИ КªРСАТИШНИ СОДДАЛАШТИРИШ, БЮРОКРАТИК 
ТªСИ¯ЛАРНИ ¯ИС¯АРТИРИШ ²АМДА ДАВЛАТ ХИЗМАТЛАРИ КªРСАТИШ МИЛЛИЙ 
ТИЗИМИНИ РИВОЖЛАНТИРИШНИНГ ¯ªШИМЧА ЧОРА-ТАДБИРЛАРИ Тª¡РИСИДА

фуқаронинг ЯИДХПдаги шахсий кабинетига 
юбориладиган барча хабарномалар унинг хоҳи-
шига кўра ва белгиланган тўловлар асосида 
Мобил-ID тизими орқали идентификацияланган 
мобил телефон рақамига SMS-хабар шаклида 
юборилади.

2. Белгилаб қўйилсинки, Мобил-ID тизимини 
жорий қилиш ва келгусида техник қўллаб-қувват-
лаш билан боғлиқ харажатлар Адлия вазирли-
гининг Давлат хизматларини ривожлантириш 
жамғармаси ҳамда Ахборот технологиялари ва 
коммуникацияларини ривожлантириш вазирли-
гининг бюджетдан ташқари маблағлари ҳисо-
бидан тенг миқдорда ёхуд қонунчилик ҳужжатла-
рида тақиқланмаган бошқа манбалар ҳисобидан 
амалга оширилади.

3. Қуйидагилар аҳоли ва тадбиркорлик субъ-
ектларига давлат хизматлари кўрсатиш бўйича 
вазифаларни амалга оширишда Адлия вазирли-
гининг келгуси беш йилликдаги устувор фаолият 
йўналишлари этиб белгилансин:

“Давлат хизматларини кўрсатишда фуқаро 
эътибор марказида” (Citizen — centric service) 
тамойили асосида давлат хизматлари кўрсатиш 
миллий тизимини модернизация қилиш;

Марказлар фаолиятида қўлланилаётган ахбо-
рот-коммуникация технологиялари имкониятла-
рини кенгайтириш, аҳолининг электрон давлат 
хизматларидан фойдаланиш даражасини кес-
кин ошириш ҳамда иш юритишни “қоғозсиз”  
тамойил асосида олиб бориш;

бизнес жараёнларини модернизациялаш 
усуллари (Business Process Reengineering) асо-
сида ҳар бир давлат хизматини мақбуллаштириш, 
шу жумладан, муддатлар ва талаб этиладиган 
ҳужжатлар сонини максимал даражада қисқарти-
риш орқали “бир дарча” тамойилини амалиётга 
тўлиқ татбиқ этиш;

ижтимоий-иқтисодий ва технологик ривожла-
нишнинг жорий ҳолати, аҳоли ва тадбиркорлик 
субъектларининг эҳтиёжи ва талабларидан ке-
либ чиқиб давлат хизматларининг янги турла-
рини йўлга қўйиш ҳамда ўз аҳамиятини йўқот-
ган давлат хизматларини бирлаштириш ёки 
бекор қилиш;

жисмоний имконияти чекланган ва ногиронли-
ги бўлган шахсларга давлат хизматларини кўрса-
тишда инклюзив муҳитни яратиш;

давлат органларининг ташаббуси асосида 
проактив давлат хизматлари ҳамда битта сўров 
бўйича ўзаро боғлиқ композит давлат хизматла-
ри кўрсатиш амалиётини кенгайтириш;

ўзига ўзи хизмат кўрсатиш учун зарур 
шарт-шароитлар яратиш, аҳоли ва тадбиркор-
лик субъектларининг давлат хизматларидан  

мустақил фойдаланиш кўникмаларини оши-
риб бориш.

4. Қуйидагилар:
Давлат хизматлари кўрсатиш тизимини мо-

дернизация қилиш ва жадал ривожлантириш-
нинг 2022-2026 йилларга мўлжалланган мил-
лий стратегияси 1-иловага мувофиқ;

Давлат хизматлари кўрсатиш тизимини мо-
дернизация қилиш ва жадал ривожлантириш-
нинг 2022-2026 йилларга мўлжалланган мил-
лий стратегиясини 2022-2023 йилларда амалга 
ошириш бўйича “йўл харитаси” 2-иловага му-
вофиқ;

2022 йил 1 июлдан айрим талаб ва шарт-
лари бекор қилинаётган лицензиялар ва рух-
сат этиш хусусиятига эга ҳужжатлар рўйхати 
3-иловага мувофиқ;

2022 йил 1 июндан Ягона интерактив дав-
лат хизматлари порталида электрон рақамли 
имзо билан тасдиқлаш талаб этилмайдиган 
давлат хизматлари рўйхати 4-иловага мувофиқ;

“Электрон ҳукумат” доирасида аҳоли ва 
тадбиркорлик субъектларига кўрсатиладиган 
давлат хизматлари тўғрисида электрон хабар-
дор қилиш тизимига давлат органлари ва таш-
килотларининг ахборот тизимларини интегра-
ция қилиш жадвали 5-иловага мувофиқ;

Маъмурий ҳуқуқбузарлик тўғрисидаги 
ишларни юритиш ва кўриб чиқиш ваколатига 
эга бўлган давлат органларининг ахборот ти-
зимлари ва маълумотлар базаларини Ягона 
биллинг тизимига босқичма-босқич интегра-
ция қилиш жадвали 6-иловага мувофиқ;

2022-2026 йилларда давлат хизматлари 
кўрсатиш тизимини жадал ривожлантириш-
нинг мақсадли кўрсаткичлари (индикаторла-
ри) 7-иловага мувофиқ тасдиқлансин.

5. Белгилансинки, 2022 йил 1 июлдан бошлаб 
коммунал ташкилотлар томонидан аҳолидан, 
шу жумладан, тадбиркорлик субъектларидан Ўз-
бекистон Республикаси Президентининг 2021 йил 
23 мартдаги ПФ-6191-сон фармонининг 4-банди 
ҳамда 2021 йил 24 июлдаги ПФ-6269-сон фармо-
нининг 5-бандида назарда тутилган маълумот ва 
ҳужжатларни талаб қилиш бекор қилинади.

“Ҳудудий электр тармоқлари” АЖ, “Ҳудуд-
газтаъминот” АЖ, “Ўзсувтаъминот” АЖ ва  
“Тошиссиққуввати” ДУК Ахборот технологиялари ва 
коммуникацияларини ривожлантириш вазирлиги 
билан биргаликда 2022 йил 1 июнга қадар ўз ах-
борот тизимларининг “Электрон ҳукумат” тизими 
доирасида ишловчи Рақамли маълумотлар плат-
формасига интеграция қилинишини таъминласин.

6. Хизматлар кўрсатиш сифатини ошириш, 
фуқаролар ва хусусий секторга янада қулай 
шарт-шароитлар яратиш мақсадида 2022 йил  
1 сентябрдан бошлаб қуйидаги нодавлат ташки-

лотларга “Электрон ҳукумат” тизими орқали оли-
ниши мумкин бўлган маълумотлардан фойдала-
ниш имконияти яратилсин:

тижорат банклари;
телекоммуникация ташкилотлари;
хусусий тиббиёт муассасалари;
нодавлат таълим ташкилотлари;
суғурта ташкилотлари.
Белгилансинки, “Электрон ҳукумат” тизимидан 

фойдаланишга рухсат берилган нодавлат ташки-
лотлар шахсга доир маълумотларни ҳимоя қилиш 
ҳамда учинчи шахсларга маълум қилмаслик бў-
йича зарур ташкилий ва техник чораларни кўриши 
шарт. Бунда, шахсга доир маълумотлар тўғриси-
даги қонунчилик талабларига риоя этиш тегишли 
лицензиянинг талаб ва шартларидан бири ҳисоб-
ланади.

7. Ахборот технологиялари ва коммуникация-
ларини ривожлантириш вазирлиги:

бир ой муддатда “Электрон ҳукумат” тизи-
ми доирасида маълумотларни нодавлат ташки-
лотларга тақдим этувчи Рақамли маълумотлар 
платформасини ишлаб чиқсин;

икки ой муддатда нодавлат ташкилотлар-
ни Рақамли маълумотлар платформасига улаш 
ҳамда барча давлат органлари ва ташкилотлари 
ахборот тизимларида мавжуд бўлган маълумот-
лар нодавлат ташкилотларга фақат Рақамли маъ-
лумотлар платформаси орқали тақдим этилиши-
ни назарда тутувчи норматив-ҳуқуқий ҳужжат ло-
йиҳасини Вазирлар Маҳкамасига киритсин;

2022 йил 1 июнга қадар ушбу фармонга 
4-иловада кўрсатилган давлат хизматлари-
дан ЯИДХПда электрон рақамли имзо билан 
тасдиқламасдан фойдаланиш имкониятини 
яратсин;

2022 йил 1 августга қадар давлат хизматла-
ридан фойдаланиш учун Мобил-ID тизимини, шу-
нингдек, шахсга доир маълумотларни “Электрон 
ҳукумат” тизимидан фойдаланган ҳолда тақдим 
этишнинг янги тартибини жорий этиш бўйича таш-
килий-техник чораларни амалга оширсин.

8. Шахсга доир маълумотларнинг конфиден-
циаллигини ва ишончли ҳимоя қилинишини таъ-
минлаш мақсадида 2022 йил 1 августдан бошлаб 
шахсга доир маълумотларни “Электрон ҳукумат” 
тизимидан фойдаланган ҳолда олишнинг қуйида-
ги тартиби жорий этилсин:

давлат органлари томонидан шахсга доир 
маълумотлар “Электрон ҳукумат” тизими орқа-
ли сўраб олинганда шахсга доир маълумотлар 
субъектининг ЯИДХПдаги шахсий кабинети ёки 
Мобил-ID тизими орқали идентификациядан ўт-
ган мобил телефон рақамига бу ҳақида хабар-
нома юборилади (бундан давлат сири ва қонун-
чиликка мувофиқ фойдаланиш чекланган маъ-
лумотларни ўз ичига олган ҳолатлар мустасно);

хўжалик бирлашмалари, давлат ташкилот-
лари ва муассасалари, “Электрон ҳукумат” тизи-
мидан фойдаланишга рухсат берилган нодавлат 
ташкилотлар томонидан ишларни бажариш ва 
хизматларни кўрсатишда шахсга доир маълумот-
лар унинг субъекти розилиги билан “Электрон 
ҳукумат” тизими орқали тақдим этилади. Бунда, 
маълумотлар тегишли ташкилотга шахсга доир 
маълумотлар субъектининг ЯИДХПдаги шахсий 
кабинети ёки Мобил-ID тизими орқали идентифи-
кациядан ўтган мобил телефон рақамидан тасдиқ 
олингандан сўнг “Электрон ҳукумат” тизими орқа-
ли тақдим этилади.

Давлат персоналлаштириш маркази Адлия 
вазирлиги билан биргаликда уч ой муддатда дав-
лат органлари ва бошқа ташкилотларнинг ваколат, 
функция ва фаолият йўналишидан келиб чиққан 
ҳолда, “Электрон ҳукумат” тизими орқали шахсга 
доир маълумотлардан фойдаланиш доираси ва 
чегараларини белгилаш бўйича таклифларни  
Вазирлар Маҳкамасига киритсин.

9. Шундай тартиб жорий этилсинки, унга муво-
фиқ 2022 йил 1 июндан бошлаб:

“Ижтимоий ҳимоя ягона реестри” ахборот ти-
зимида рўйхатга олинган шахслар ва уларнинг 
фарзандлари ҳамда “Ёшлар дафтари”га киритил-
ган ёшлар олий таълим муассасаларига ўқишга 
қабул қилишда ўтказиладиган кириш тест синов-
ларида иштирок этиш учун ундириладиган тўлов-
лардан озод этилади;

Марказларда аҳоли ва тадбиркорлик субъект-
ларига электрон давлат хизматларидан фойда-
ланиш учун ўзига ўзи хизмат кўрсатувчи жойлар 
ташкил этилади. Бунда, Марказларда фаолият 
олиб бораётган операторларнинг камида 1 нафа-
ри давлат хизматларидан мустақил фойдалан-
моқчи бўлган шахсларга бевосита ёрдам кўрса-
тишга жалб этилади;

давлат хизматидан фойдаланишда ундири-
ладиган тўловларни Марказларда жойлашган 
тижорат банклари шохобчасидан нақд ёки нақд 
пулсиз шаклда амалга оширганда икки фоизгача 
бўлган тижорат банкининг комиссия суммаси 
учун алоҳида тўлов ундирилмайди (бундан дав-
лат божи тўловлари мустасно). Бунда, маблағлар-
ни олувчиларнинг ҳар бирига йўналтириладиган 
суммалар пропорционал равишда камайтирилган 
ҳолда, тижорат банкининг комиссия тўлови хиз-
матдан фойдаланиш учун тўланадиган тўлов ҳи-
собидан ўтказиб берилади;

ташкилий-ҳуқуқий шаклидан қатъи назар дав-
лат хизматларини кўрсатиш ёки бошқа маъмурий 
тартиб-таомилларни амалга ошириш функцияла-
ри юклатилган ташкилотларнинг мансабдор шахс-
лари ва масъул ходимлари давлат хизматлари 
кўрсатиш соҳасидаги қонунчилик ҳужжатларини 
бузганлик учун жавобгар ҳисобланади.

10. Адлия вазирлиги 2022 йил 1 июлга қадар:
Ахборот технологиялари ва коммуникацияла-

рини ривожлантириш вазирлиги, Электрон техно-
логияларини ривожлантириш маркази ва Давлат 
персоналлаштириш маркази билан биргаликда 
шахсни Мобил-ID тизими орқали идентифика-
циялаш тартибини жорий этиш бўйича норма-
тив-ҳуқуқий ҳужжат лойиҳасини Вазирлар Маҳка-
масига киритсин;

Марказларда давлат хизматлари учун тўлов-
ларни қабул қиладиган тижорат банклари шохоб-
чаларини ижара тўловларини ундирмаган ҳол-
да беш йилгача бўлган муддатга жойлаштириш 
бўйича танлов ўтказсин;

қонунчилик ҳужжатларига мазкур фармондан 
келиб чиқадиган ўзгартириш ва қўшимчалар тўғри-
сида Вазирлар Маҳкамасига таклифлар киритсин.

11. Ўзбекистон Республикаси Президентининг 
айрим ҳужжатларига 8-иловага мувофиқ ўзгарти-
риш ва қўшимчалар киритилсин.

12. Ўзбекистон Республикаси Президентининг 
айрим ҳужжатлари 9-иловага мувофиқ ўз кучини 
йўқотган деб ҳисоблансин.

13. Ўзбекистон Миллий телерадиокомпанияси 
Ахборот ва оммавий коммуникациялар агентли-
ги ҳамда Ўзбекистон Миллий ахборот агентлиги 
билан биргаликда мазкур фармоннинг мазмун- 
моҳияти оммавий ахборот воситаларида кенг  
ёритилишини таъминласин.

14. Мазкур фармоннинг ижросини самарали 
ташкил қилишга масъул ва шахсий жавобгар 
этиб адлия вазири Р.Қ.Давлетов ҳамда ахборот 
технологиялари ва коммуникацияларини ривож-
лантириш вазири Ш.Х.Шерматов белгилансин.

Фармон ижросини муҳокама қилиб бориш,  
масъул идоралар фаолиятини мувофиқлашти-
риш ва назорат қилиш Ўзбекистон Республика-
сининг Бош вазири А.Н.Арипов зиммасига юклан-
син.

Амалга оширилган чора-тадбирларнинг нати-
жадорлиги тўғрисида 2022 йил 1 ноябрга қадар 
Ўзбекистон Республикаси Президентига ахборот 
берилсин.

баи дегани. Шу боис, хайрли ишга улуш 
қўшиш ҳар биримизнинг вазифамиз. 
Жумладан, биз, оналар ҳам бу жараёнда 
фарзандларимизга намуна бўлишимиз 
керак. Шундагина бунёдкорлик, яратув-
чилик, она табиатни эъзозлаш билан 
боғлиқ эзгу қадриятларимиз бардавом 
бўлади. Бундай бебаҳо анъаналаримиз 
боқий яшаса, келажагимиз обод, эртамиз 
ёруғ ва фаровон бўлади.

Мамлакатимиз бўйлаб давом этаёт-
ган “Яшил макон” ва “Яшил йиллик” тад-
бирлари доирасида юртимизнинг турли 
ҳудудларида амалга оширилаётган кўка-
ламзорлаштириш ва ободонлаштириш 
тадбирлари жараёнида халқимизнинг 
ана шундай табиатсеварлик, бунёд-
корлик хислатлари янада яққол кўзга 
ташланмоқда. 

Эзгу орзулар обод 
манзиллардан бошланади
Ўз навбатида, тегишли давлат ва 

нодавлат ташкилотлар аҳолининг бу 
борадаги ташаббусини қўллаб-қувват-
лаш мақсадида ўзига хос лойиҳаларни 
амалга оширяпти. Оила ва хотин-қизлар 
давлат қўмитаси ҳамда Ўрмон хўжалиги 
давлат қўмитаси ҳамкорлигида ҳаётга 
татбиқ этилаётган “Оналар яшил макон 
учун” лойиҳаси бунга мисол бўла олади. 
Маълумотларга кўра, шу кунгача юрти-
мизнинг 47 та туман ва шаҳрида  “Она-
лар боғи” ташкил этилган. 

— Эзгу орзулар обод хонадондан, 
обод маҳалладан бошланади, — дейди 
Қибрай туман ҳокими ўринбосари, оила 
ва хотин-қизлар бўлими бошлиғи Ирода 
Муҳаммадазизова. — Шу маънода, юр-

тимиз бўйлаб қизғин давом этаётган обо-
донлаштириш ва кўкаламзорлаштириш 
ишлари ҳудудларни обод этиш, яшил 
майдонларни, боғларни кенгайтиришда 
муҳим омил бўлмоқда. “Яшил макон” 
лойиҳаси доирасида кам таъминланган 
аёлларнинг хонадонига мевали ва ман-
зарали дарахт, гул кўчатлари етказиб бе-
риляпти. Ўнга яқин маҳаллада “Оналар 
боғи” барпо этиляпти. Бу хайрли ишлар 
ҳудудларни обод этиш баробарида, юр-

тимизда тўкинликни таъминлаш, оила-
ларнинг турмуш фаровонлигини оши-
ришда ўз самарасини беради, албатта. 

Қибрай туманида “Яшил макон” умум-
миллий лойиҳаси доирасида баҳор фас-
лида 750 минг тупдан кўпроқ мевали ва 
манзарали дарахт кўчати, терак қалам-
чалари экиш режалаштирилган. Бугунга-
ча экилган ниҳоллар эса, 800 минг туп-
дан ошди. Экилган ниҳолларни ҳисобга 
олиш ва парваришлаш ҳам муҳим вази-
фа. Туман экология ва атроф-муҳитни 
муҳофаза қилиш бўлими мутахассисла-
ри бу борада изчил иш олиб боряпти. Ҳо-
зиргача экилган ниҳолларнинг 90 фоизга 
яқини “Яшил макон” платформасида ҳи-
собга олинди. 

“Оналар боғи” аёлларга 
эҳтиром ифодаси

Тумандаги Узумзор маҳалласида ҳам 
10 сотихдан кўпроқ майдонда “Оналар 
боғи” барпо этилди. Боққа юз тупдан 
зиёд мевали кўчат ўтқазилди. Умуман, 
кўкламги экиш мавсумида мазкур маҳал-
ла кўчалари, йўл бўйларига 1200 тупдан 
зиёд манзарали дарахт кўчати экилди. 
Узумзорликлар, маҳалла номидан маъ-

лум бўлганидек, боғ ва токзорлари билан 
донг таратган. Бу йил ҳовлилардаги боғ 
ва ишкомларни кенгайтириш мақсадида 
хонадонларга бепул мевали кўчат тарқа-
тилди. 

— Маҳаллаларимизда янгидан бар-
по этилаётган боғларга “Оналар боғи”, 
деб ном берилиши юртимизда сўнгги 
йилларда аёлларни эъзозлаш борасида 
амалга оширилаётган хайрли ишлар-
нинг мантиқий давоми бўлди, — дейди 
“Узумзор” маҳалла фуқаролар йиғини 
раиси Ҳикмат Абдуллаев. — Дарҳақиқат, 
аҳолининг ижтимоий ҳимояга муҳтож 
қатлами ҳар томонлама қўллаб-қувват-
ланяпти. Хусусан, “Аёллар дафтари” 

жорий этилиши натижасида оилавий 
тадбиркорлик ривожланиб, аёллар банд-
лиги таъминлан япти, оилаларда ижти-
моий-иқтисодий муҳит яхшиланмоқда. 
Ўтган йили маҳалламизда йигирмадан 
ортиқ хотин-қиз бу имкониятдан фойда-
ланди. Жорий йилда яна эллик нафар 
опа-синглимиз “Аёллар дафтари”га ки-
ритилиб, уларга кўмак бериляпти. 

Бундай тадбирлар ҳар бир туман ва 
шаҳарда қизғин давом этяпти. Хусусан, 
Сурхондарё вилоятининг Узун туманида 
ҳам “Яшил макон” умуммиллий лойиҳаси 
доирасида маҳаллаларда “Оналар боғи” 
барпо этиляпти. Ҳозиргача учта маҳал-
лада 11 гектарга яқин майдонда шундай 
боғлар яратилди.

— Юртимиз бўйлаб қизғин давом 
этаётган “Яшил макон” умуммиллий 
лойиҳаси доирасида 200 миллион туп 
дарахт ва бута кўчатини экиш белгилан-
ган, — дейди Узун туман экология ва 
атроф-муҳитни муҳофаза қилиш бўлими 
бош мутахассиси Қандилбек Иброҳимов. 
— Хусусан, туманимизда ҳам 668 минг 
туп мевали ва манзарали кўчат экилди. 
Маҳаллаларда янги-янги боғлар барпо 
этилди. Боботоғ ўрмон хўжалиги аҳоли 
ва фермерларни кўчат билан таъмин-
лаяпти. Жумладан, бир қатор маҳалла-
ларда 15 гектар майдонда “Оналар боғи” 
барпо этилди. Шунингдек, кўчат етишти-
риш билан шуғулланаётган аёлларнинг 
фаолиятини ривожлантириш мақсадида 
мутахассислар уларга услубий кўмак 
бермоқда.

Ўрмонлар — экологик 
барқарорлик ва даромад 

манбаи
Яшил ҳудудлар, ўрмонлар, боғ-роғлар 

кенгайиши барқарор ривожланишда 
муҳим омил бўла олади. Бу жараёнда, 
айниқса, ўрмон соҳаси ходимларининг 
ҳиссаси беқиёс. Ушбу соҳа ходимлари-
нинг саъй-ҳаракати билан ҳар йили минг-
лаб гектар ҳудудларда янги ўрмонлар 
барпо этилмоқда. Бу юртимизда эколо-
гик мувозанат яхшиланишига сабаб бўл-
моқда. Табиийки, бундай эзгу лойиҳа-
ларни амалга оширишга хотин-қизлар 
ҳам ўз ҳиссасини қўшаётир.

Оила ва хотин-қизлар ҳамда Ўрмон 
хўжалиги давлат қўмиталари ўртасида 
имзоланган ҳамкорлик меморандуми-
да бу йўналишда фаолият юритаётган 
хотин-қизлар фаолиятини ривожланти-
ришга кўмаклашиш ҳам кўзда тутилгани 
опа-сингилларимизнинг “Яшил макон” 

умуммиллий лойиҳасида иштирокини 
янада кенгайтиришга замин яратади. 

— Ушбу ҳамкорлик доирасида ўрмон 
хўжалиги тизимида ишлаётган хотин-қиз-
ларнинг илмий-амалий тадқиқотлари ва 
инновацион лойиҳаларини қўллаб-қув-
ватлаш, ўрмончилик соҳасида банд аёл-
ларнинг тажрибасини ошириш, ижти-
моий ҳимояни кучайтиришга алоҳида 
эътибор қаратилмоқда, — дейди Оила 
ва хотин-қизлар давлат қўмитаси бўлим 
бошлиғи, техника фанлари доктори, про-
фессор Карима Норқулова. — Мақсади-
миз, аёлларнинг оила ва жамиятдаги ис-
лоҳотларда фаоллигини янада ошириш, 
хотин-қизларнинг ташаббус ҳамда инти-
лишларини қўллаб-қувватлашдир. 

Ҳамкорлик дастури доирасида ўрмон-
чилик соҳасида ишлаётган хотин-қиз-
ларнинг билим ва маҳоратини ошириш, 
интенсив ниҳолхона ташкил қилиб, тад-
биркорлик фаолиятини бошлаш нияти-
да бўлган хотин-қизларга имтиёзли кре-
дит ажратишга кўмаклашилади. Бундан 
ташқари, етиштирилган маҳсулотлардан 
кўргазма ярмаркалар ташкил этилади. 
Бу чора-тадбирлар хотин-қизлар банд-
лигини таъминлаш, оилавий тадбиркор-
ликни ривожлантиришга замин яратади. 
Шу билан бирга, юртимизнинг ҳар бир 
гўшасини обод қилиш, барқарор ривож-
ланишга эришиш, келажак авлодларга 
обод манзилларни мерос қолдиришдек 
эзгу мақсадлар рўёбига хизмат қилади.

баҳор ХИдИроВа,
“Янги Ўзбекистон” мухбири

Ўзбекистон республикаси
           Президенти                              ш. мИрзИёеВ

Тошкент шаҳри,
2022 йил 20 апрель

Ислоҳотлар амалда

2017 йилда кичик бизнес субъектлари сони  
13 785 тани ташкил этган бўлса, 2021 йил якунида бу 
кўрсаткич 25 297 тага етди. кичик бизнес ва хусусий 
тадбиркорликни молиявий қўллаб-қувватлаш 
мақсадида тижорат банклари томонидан сўнгги 
5 йил мобайнида 14,5 триллион сўмлик кредит 
маблағлари ажратилди. 

аҳолини уй-жой билан таъминлаш ишларини 
яхшилаш мақсадида 2040 та хонадонга эга 56 та кўп 
қаватли ва якка тартибдаги 500 та уй-жой қуриш 
ишлари амалга оширилмоқда. шунингдек, “бағдод 
тажрибаси” асосида косон, яккабоғ туманларида 
“янги ўзбекистон” массивлари фойдаланишга 
топширилади. 

Бошланиши 1-бетда

Очиғини айтиш керак, узоқ йиллар мобайни-
да вилоятнинг асосий “ўсиш нуқтаси” сифатида 
— нефть-газ секторига эътибор қаратилган. На-
тижада иқтисодиётнинг бошқа тармоқлари, кичик 
ва ўрта бизнесни ривожлантириш, аҳоли турмуш 
даражасини яхшилаш каби масалалар эътибор-
дан четда қолиб келган. Хусусан, давлатимиз 
раҳбари 2020 йил 13 ноябрдаги Қашқадарё ви-
лоятини комплекс ривожлантириш масаларига 
бағишланган йиғилишида таъкидлаганидек, “...
Қашқадарё ўзининг салоҳиятига мос яшама-
япти, мамлакатимизнинг кўпгина ҳудудлари-
дан анча орқада. Бу замин улкан имконият-
ларга эга. Лекин унинг иқтисодиёти ва ижти-
моий соҳалар аҳволи бунга мутлақо мос эмас. 
Аҳоли жон бошига ялпи ҳудудий маҳсулот 
мамлакатимиздаги энг паст кўрсаткичлардан 
бири”. 

Вилоятдаги муаммолар таҳлилидан келиб 
чиқиб, Президентимиз томонидан “2021 йил — 
Қашқадарё вилоятида тадбиркорликни ривож-
лантириш йили” деб эълон қилингани ҳам бежиз 
эмас. Бугунги бозор талаби ва “ўсиш нуқталари”-
дан келиб чиқиб, вилоят туманларини муайян 
иқтисодиёт йўналишларига ихтисослаштириш, 
аҳолини уй-жой билан таъминлаш, йўллар, ичим-
лик сув тармоқлари қуриш бўйича белгиланган 
вазифалар қисқа муддатда ўз натижасини бера 
бошлади.

2017-2021 йилларда Қашқадарё 
вилоятидаги ўзгаришлар

2017-2021 йилларда вилоятда ялпи ҳудудий 
маҳсулот ҳажми 2 баробарга ўсди. ЯҲМ тарки-
бида хизматлар соҳасининг улуши 31 фоиздан 
32,9 фоизга, саноат 15,8 фоиздан 17,2 фоизга, 
қурилиш 5,7 фоиздан 6,0 фоизга ортган бўлса, 
қишлоқ хўжалигининг улуши 42,3 фоиздан 39,6 
фоизга пасайди.

Вилоят иқтисодиётига барча манбалар ҳисо-
бидан 90 триллион сўмлик инвестициялар жалб 
этилиб, шундан 50,9 триллион сўми хорижий ин-
вестицияларни ташкил этган. 

2021 йилда вилоятда “Uzbekistan GTL” за-
водининг ишга туширилиши Ўзбекистонда янги 
саноат даврининг ифодаси, деб баҳоланмоқда. 
Заводнинг қиймати 3 миллиард 420 минг доллар 
бўлиб, бинолар майдони 135 гектарни ташкил 
қилади. Завод йилига 3,6 миллиард метр куб 
табиий газни қайта ишлаб, 307 минг тонна авиа-
керосин, 724 минг тонна дизель ёқилғиси, 437 
минг тонна нафта, 53 минг тонна суюлтириган газ 
тайёрлаш қувватига эга. Бундай йирик мажмуа 
шу пайтгача жаҳонда фақат 4 та давлатда — 
 Қатар, Нигерия, Жанубий Африка Республикаси 
ва Малайзияда барпо этилган. Заводда Япония, 
Корея, Сингапур, АҚШ, Германия, Италия, Буюк 
Британия, Россия, Хитой каби 24 та давлатдаги 
130 га яқин етакчи корхоналарда тайёрланган 10 
мингдан зиёд ускуналар ўрнатилган. Технологик 

ечимлар, ускуна ва жараёнларни қўллаш учун 
140 та халқаро лицензия ва патентлар олинган. 

Ҳудудий лойиҳалар доирасида саноат соҳа-
сида 2017-2021 йилларда қиймати 2,9 триллион 
сўмлик 1453 та янги истиқболли лойиҳа ишга ту-
ширилди. Ушбу лойиҳалар ишга тушиши натижа-
сида 12 мингдан ортиқ янги иш ўрни яратилди. 

Бундан ташқари, 2017-2021 йилларда ишлаб 
чиқарилган пахта толасини қайта ишлаш даража-
си 11,9 фоиздан 52,2 фоизга ошди. Шу йиллар 
мобайнида 108,2 минг гектар ҳудудда 19 та пах-
та тўқимачилик кластери ташкил этилди. Бирги-
на 2021 йилнинг ўзида Қарши, Косон, Китоб ва 
Шаҳрисабз туманларида 47 850 тонна толани 
қайта ишлаш қувватига эга 5 та ип-калава ишлаб 
чиқариш лойиҳаси ишга туширилди.

Вилоятдаги 28 та кичик саноат зонасида тад-
биркорлар томонидан 188,2 миллиард сўмлик  
70 та лойиҳа ишга туширилди ва 877 янги иш 
ўрни яратилган. Натижада бюджетга 23,2 милли-
ард сўм туширилди, 17,8 миллиард сўмлик им-
порт ўрнини босувчи маҳсулот ишлаб чиқариш 
имконияти юзага келган.

Маҳаллийлаштириш дастури доирасида 2017 
йилда 11 та лойиҳа бўйича жами 2,8 миллиард 
сўмлик маҳсулот ишлаб чиқарилган бўлса, 2020 
йилга келиб 41 та лойиҳа доирасида 149,2 мил-
лиард сўмлик (53 баробар кўп) импорт ўрнини 
босувчи маҳсулот ишлаб чиқаришга эришилган.

Хизмат кўрсатиш ва сервис соҳасида вилоят-
да 8527 та объект ишга туширилди. Жумладан, 
5302 та савдо ва умумий овқатланиш корхонаси 
ҳамда 3225 та бошқа турдаги хизмат кўрсатиш 
корхонаси фаолият бошлади.

Ҳудудларда ўзлаштирилган хорижий инвес-
тициялар ҳажми бўйича Қашқадарё вилояти 
мамлакатимизда етакчилардан бири бўлган 
ҳолда, инвестициялар улушида ёқилғи-энерге-
тика маж муасининг улуши юқорилиги сабабли 
ҳудудий лойиҳаларга тўғридан-тўғри хорижий 
инвестиция ларни жалб қилиш масаласи эъти-
бордан четда қолган эди.  

Вилоятнинг инвестицион жозибадорлигини 
ошириш бўйича амалга оширилган ишлар нати-
жасида хорижий капитал иштирокидаги корхо-
налар сони 64 тадан 225 тага етди. 2018 йилда 
ҳудудий лойиҳалар доирасида ўзлаштирилган 
тўғридан-тўғри хорижий инвестициялар ҳажми 
атиги 5,3 миллион АҚШ долларни ташкил қилган 

бўлса, 2021 йилда 190,5 миллион АҚШ доллари 
(қарийб 26 баробар кўп), 2019-2021 йиллар да-
вомида жами 488,5 миллион АҚШ доллари миқ-
дорида тўғридан-тўғри хорижий инвестициялар 
ўзлаштирилди. Шунингдек, хорижий капитал 
иштирокидаги корхоналарнинг вилоятда ишлаб 
чиқарилаётган саноат маҳсулотларидаги улуши 
2021 йил якунига кўра 13,5 фоизга етди.  

Таъкидлаш жоизки, 2017-2021 йиллар мобай-
нида вилоятда 1329 миллион доллардан зиёд 
маҳсулот ва хизматлар экспорти амалга оширил-
ди ҳамда ушбу даврда ҳудудий экспорт ҳажми 
6,5 баробарга ошди. 

Шу билан бирга, вилоят иқтисодиёти йирик 
нефть-газ корхоналарига боғланиб қолмаслиги 
учун янгидан фаолиятини бошлаган кичик биз-
нес субъектларига яратилаётган шароитлар, со-
лиқлардан имтиёзлар кичик бизнес субъектлари 
сони ўсишига сабаб бўлди. 

Жумладан, 2017 йилда кичик бизнес субъект-
лари сони 13 785 тани ташкил этган бўлса, 2021 
йил якунида бу кўрсаткич 25 297 тага етди. Кичик 
бизнес ва хусусий тадбиркорликни молиявий қўл-
лаб-қувватлаш мақсадида тижорат банклари то-
монидан сўнгги 5 йил мобайнида 14,5 триллион 
сўмлик кредит маблағлари ажратилди. 

Маълумки, ҳудудлардаги ижтимоий-иқтисо-
дий ривожланиш ҳолати амалга оширилаётган 
ислоҳотлар самарадорлиги, биринчи навбатда, 
таълим тизими ва инсон капиталини ривожлан-
тириш бўйича олиб борилаётган ишлар натижа-

сига боғлиқ. Мактабгача таълим ташкилотларига 
қамров даражаси 2017 йилдаги 17 фоиздан 2021 
йилга келиб, 50,6 фоизга етказилди. 69 та дав-
лат мактабгача таълим ташкилоти таъмирланди,  
110 таси давлат-хусусий шериклиги асосида 
 бунёд қилинди, 1146 та оилавий мактабгача таъ-
лим ташкилоти ишга туширилди.

Шу билан бирга, вилоятда 2017-2021 йиллар-
да жами 7 та янги мактаб қурилди, 227 та мактаб 
капитал реконструкция қилинди, 52 та мактабда 
мукаммал таъмирлаш ишлари амалга оширилди. 

2017 йилда вилоятда 3 та олий таълим муас-
сасаси фаолият юритган бўлса, 2021 йилда улар 
сони 6 тага етди, натижада ёшлар вилоятнинг 
ўзида керакли мутахассислик бўйича таълим 
олиш имконияти ортди. 

Соғлиқни сақлаш тизимини ривожлантириш 
мақсадида 2017-2021 йиллар давомида соғлиқни 
сақлаш муассасаларининг 239 тасида 644,3 мил-
лиард сўмлик қурилиш таъмирлаш ишлари амал-
га оширилди. Жумладан, 150 ўринли стационар 
ва 150 қатновли поликлиникага эга бўлган Респуб-
лика ихтисослаштирилган илмий-амалий тибби-
ёт эндокринология маркази Қашқадарё филиали 
ҳамда Республика ихтисослаштирилган кардио-
логия илмий-амалий тиббиёт марказининг Қарши 
филиали ўз иш фаолиятини бошлади. Натижада, 
2021 йилда 2020 йилга нисбатан 1 ёшгача бўлган 
болалар ўлими ҳар 1000 та тирик туғилганларга 
нисбатан ҳисоблаганда 10,1 тадан 8,4 тага ка-
майган. Вирусли гепатит касаллиги ҳар 100 минг 
аҳолига нисбатан 116,5 тадан 12,1 тага, ўткир ичак 
касаллиги 10,75 тадан 0,8 тага камайди. 

Тадбиркорликни ривожлантириш, аҳолининг 
муносиб яшаш тарзини таьминлашда барқарор 
электр-энергия тизимининг аҳамияти катта. Ви-
лоятда 2017-2021 йилларда электр таъминотини 
яхшилаш мақсадида 3048,7 километр ҳаво тар-
моғи ва 858 дона трансформатор тўлиқ янгилан-
ди. Табиийки, аҳолини узлуксиз электр энергияси 
билан таъминлаш сезиларли даражада яхши-
ланди.

Вилоятнинг бир қатор туманларида ичимлик 
сув таъминоти жуда паст даражада эди. Маса-
лан, Деҳқонобод туманида атиги 4 фоиз аҳоли 
ичимлик сув билан таъминланганди. Давлатимиз 
раҳбарининг ташаббуси билан 2018 йилдан бош-
лаб туман аҳолисини барқарор ичимлик сув би-
лан таъминлаш мақсадида Оқсув —  Деҳқонобод  

магистраль сув тармоғини (78,8 км.) амалга оши-
риш ишлари бошланди ва 2021 йилнинг май ойи-
да лойиҳанинг дастлабки босқичи ишга туширил-
ди. Бу мамлакатимизда аҳолини тоза ичимлик сув 
билан таъминлаш борасида амалга оширилётган 
энг йирик лойиҳалардан бири ҳисобланади. Ушбу 
лойиҳанинг қиймати 268,4 миллиард сўм бўлиб, 
бир суткада туман марказига 10 минг 800 метр 
куб тоза ичимлик сув келади. Шунингдек, ҳозирга 
қадар 2 та 500 метр кублик сув сақлаш ҳовузи,  
1 та сув тақсимлаш иншооти қурилиши якун-
ланган. Лойиҳа тўлиқ ишга тушгач, туманнинг  
78  фоизи, яъни 116 та қишлоқдаги 113 минг аҳо-
ли тоза ичимлик сув билан таъминланади.

Вилоят аҳолисини энг кўп қийнаб келаётган 
масалалардан яна бири, бу — ички йўлларнинг 
ҳолати. Вилоят ҳудудидаги мавжуд 18 минг 548 
километр ички автомобиль йўлининг 47 фоизи 
ёки 8 минг 668 километри таъмирга муҳтожли-
ги эътиборга олиниб, бюджетдан ажратилган 
1039,4 миллиард сўм маблағ ҳисобидан ҳал-
қаро ва давлат аҳамиятидаги 106,2 километр йўл 
қайта қурилди ва 650 километр узунликдаги йўл 
таъмирланди. Шунингдек, 1652,6 километр ички 
33 та кўприкда қурилиш ва таъмирлаш ишлари 
бажарилди. 

2022 йилда олиб борилаётган 
ишлар

2022 йилда вилоят ЯҲМ ҳажмини 47,8 трил-
лион сўм (107,1 фоиз), саноат маҳсулотлари 
ҳаж мини 21,1 триллион сўм (106,9 фоиз), қишлоқ 
хўжалиги ҳажмини 30,4 триллион сўм (103,5 
фоиз), хизмат кўрсатишни 20,2 триллион сўм (1,5 
баробар), қурилиш ишлари ҳажмини 6,6 трилли-
он сўмга (103,6 фоиз) ва  аҳоли жон бошига ялпи 
ҳудудий маҳсулот ҳажмини 104,2 фоизга ошириш 
бўйича саъй-ҳаракатлар бошланган.

Шу билан бир қаторда, ишсизлик даражаси-
ни 9,2 фоизга камайтириш, 82,7 минг кишини иш 
билан таъминлаш, камбағалликни 9,4 фоизга 
қисқартириш, янги ташкил қилинган кичик бизнес 
субъектлари сонини 10 048 тага етказиш, ҳуду-
дий экспорт маҳсулотлар ҳажмини 256,4 миллион 
долларга (1,4 баробар) етказиш белгиланди. Шу-
нингдек, экспорт таркибида қўшилган қийматга эга 
тайёр маҳсулотлар улушини 45 фоиздан ошириш, 
Европа бозорларига кириш учун қайта ишланган 
мева-сабзавот маҳсулотларига “Қашқадарё” брен-
дини жорий этиш режалаштирилган. 

Саноат тармоқларининг драйвер йўналишла-
ридан келиб чиқиб, тўқимачилик саноатида 4038 
миллиард сўмлик 59 та лойиҳа, қурилиш матери-
аллари саноатида 2400 миллиард сўмлик 67 та  
лойиҳа, чарм-пойабзал саноатида 33,7 мил-
лиард сўмлик 5 та, электротехника саноатида 
427,4 миллиард сўмлик 5 та лойиҳа, озиқ-овқат 
саноатида 72 та лойиҳа амалга оширилади.  

Вилоятнинг Чироқчи, Нишон, Косон туманлари-
ни гўшт ва сутни қайта ишлашга ихтисослашти-
риш ва ушбу маҳсулотлар учун ҳам алоҳида 
“Қашқадарё” брендини яратиш режалаштирил-
ган. Барча манбалар ҳисобидан умумий қиймати  
4,4 триллион сўмлик 600 та ҳудудий лойиҳа 
амалга оширилиши кўзда тутилган. 

Вилоятда саноат тармоғини барқарор ривож-
лантириш учун саноат зоналари фаолиятини 
кенгайтириш мақсадида Қарши аэропорти ёни-
даги барча инфратузилмага эга 120 гектар май-
донда, эркин иқтисодий саноат зонаси, Китоб ту-
манида “Ургут эркин иқтисодий зона”сининг фи-
лиали, янгидан 6 та кичик саноати зонаси ташкил 
қилинади.

Жорий йилдаги “Йўл харитаси”га мувофиқ, 
вилоятда бюджет тушумларини кўпайтириш, со-
лиқ базасини кенгайтириш, солиқларни йиғиш са-
марадорлигини ошириш орқали бюджетга 3677,5 
миллиард сўм тушумларни таъминлаш мақсади 
белгиланди. Шунингдек, туманлар (шаҳарлар) 
бюджетлари параметрларида ҳудудий ички йўл-
ларни таъмирлаш учун ажратиладиган маб-
лағларнинг камида 50 фоизи “Очиқ бюджет” ах-
борот портали орқали жамоатчилик фикри асо-
сида аниқланган ички йўлларни таъмирлашга 
йўналтирилган. 

Вилоятда жорий йилда ҳунармандчилик маҳ-
сулотлари савдо-сотиқ ҳажмини ошириш учун 
янги бозор топиш, ҳунармандлар фаолиятини 
кенгайтириш учун имтиёзли кредитлар ажратиш, 
“устоз-шогирд” мактабини ташкил қилиш орқали 
2,6 минг аҳоли бандлигини таъминлаш белгилан-
ди. Ишсизлар ва ёшларни касб-ҳунарга ўқитиш-
нинг мутлақо янги тизимини жорий қилиш орқали 
30 мингта ишсиз фуқаро ва ёшларни тадбиркор-
лик ва касб-ҳунарга ўқитиш, 92 та маҳаллада 
касб-ҳунарга ўқитиш масканлари ташкил қили-
нади. 

Хизмат кўрсатиш ва йўл бўйи инфратузил-
масини ривожлантириш мақсадида автомобиль 
йўллари ёқасидаги 249 (16,56 гектар) та ер май-
донини “E-AUKSION” орқали сотувга чиқариб, 
савдо ва хизмат кўрсатиш шохобчалари барпо 
этилади. 

Президентимизнинг 2022 йил 27 январдаги 
“Хизматлар соҳасини ривожлантиришга оид қў-
шимча чора-тадбирлар тўғрисида”ги қарорида 
хизмат кўрсатиш соҳасини ривожлантириш бў-
йича бир қатор амалий чора-тадбирлар муҳим 
аҳамият касб этади. Ушбу қарорга мувофиқ ви-
лоятнинг Китоб, Шаҳрисабз, Қамаши туманлари-
да меҳмонхона (жойлаштириш), савдо, умумий 
овқатланиш, кўнгилочар, туроператор ва тур-
агент хизматларини кўрсатаётган тадбиркорлик 
субъектлари учун махсус солиқ режими жорий 
этилади. Вилоят ҳудудларидаги 18 та марказий 
кўча махсус хизмат кўрсатиш кўчаларига айлан-
тирилади ҳамда Ғузор, Китоб ва Муборак туман-
ларидан ўтган халқаро йўллар бўйида хизмат 
кўрсатиш объектлари ташкил этилади.  

Янгидан ташкил этилиши кўзда тутилаётган 
10 032 та хизмат кўрсатиш объектлари орқали  
56 минг фуқаронинг бандлиги таъминланади.

Аҳолини уй-жой билан таъминлаш ишлари-
ни яхшилаш мақсадида 2040 та хонадонга эга  
56 та кўп қаватли ва якка тартибдаги 500 та 
уй-жой қуриш ишлари амалга оширилмоқда. 
Шунинг дек, “Бағдод тажрибаси” асосида Косон, 
Яккабоғ туманларида “Янги Ўзбекистон” мас-
сивлари фойдаланишга топширилади. 

Жорий йилда вилоятнинг урбанизация да-
ражасини 50 фоизга етказиш режалаштирил-
ган. Бунинг учун, 12 та шаҳар, 117 та шаҳарча,  
1041 та қишлоқ аҳоли пуктларини инвентариза-
циядан ўтказиш ҳамда Қарши шаҳри атрофидаги 
аҳолиси 5500 кишидан ортиқ бўлган қишлоқ аҳо-
ли пунктлари урбанизация жараёнларини янада 
жадаллаштириш ва уларни Қарши шаҳрига қў-
шиш белгиланган. 

Президентимиз жорий йил 8 февралда ҳу-
дудларда ичимлик сув таъминотини яхшилаш 
масалалари юзасидан ўтказган йиғилишида  

Қашқадарё вилояти сув муаммоси бўйича энг 
оғир ҳудуд, деб эътироф қилинди. Вилоятнинг 
317 та маҳалласида сув тизими, 41 та маҳаллада 
умуман сув йўқлиги айтиб ўтилди.  Президентимиз 
ушбу муаммоларни ҳал қилиш учун 2022 йил-
да давлат бюджетидан камида 2 триллион сўм, 
халқаро ташкилотлардан 245 миллион доллар 
ажратилишини маълум қилди. 

“Обод қишлоқ” ва “Обод маҳалла” дастурла-
ри асосида вилоятдаги 30 та маҳалла ва қиш-
лоқларда қурилиш, таъмирлаш ҳамда ободон-
лаштириш ишларини амалга оширилиши учун 
460 миллиард сўм маблағ ўзлаштирилади. 

Дастур доирасида 24 та умумтаълим мак-
таби, 5 та мактабгача таълим муассаси, 12 та 
тиббиёт муассасасида қурилиш ва таъмирлаш 
ишларини олиб бориш режалаштирилган. 

Қашқадарё вилоятининг 
2022-2026 йилларда ижтимоий-

иқтисодий ривожлантириш 
бўйича мақсадли қўрсаткичлари

Вилоятда 2022-2026 йиллар оралиғида ялпи 
ҳудудий маҳсулот ҳажмини 319,5 триллион сўмга 
(1,5 баробар ўсиш) етказиш белгиланган. Шу 
билан бир қаторда, ишсизлик даражасини 7,6 
фоизга камайтириш, камбағалликни 50 фоизга 
қисқартириш, янги ташкил этилган кичик бизнес 
субъектлари сонини 51 585 тага етказиш, 3832 та 
инвестиция лойиҳасини ишга тушириш, ҳудудий 
экспорт маҳсулот ҳажмини 1652,6 миллион дол-
ларга етказиш мақсади қўйилган.

Шу билан бирга, келгуси беш йиллик дасту-
рига мувофиқ, қўшимча 400 мингта иш ўрни яра-
тиш кўзда тутилган. Бунинг учун тадбиркорликни 
ривожлантириш, йирик корхоналар инфратузил-
масидан самарали фойдаланиш талаб этилади. 
Жумладан, вилоятдаги йирик саноат корхонала-
ри ёнида 75 та янги кичик саноат зонаси очиб, 25 
мингта доимий иш ўрни яратиш мақсад қилинган. 
Шунингдек, Қарши аэропорти яқинидаги 120 гек-
тар майдонда саноат технопарки ташкил этиш  
10 мингта иш жойи очиш имконини беради. Кел-
гуси беш йилда саноат тармоқларида қарийб  
10 миллиард долларлик 2 мингдан зиёд катта-ки-
чик лойиҳа амалга оширилади ва 150 мингта янги 
иш ўрни яратилади. Янги кимё кластери таш-
кил этилиб, жами 2,7 миллиард доллар бўлган  
12 та лойиҳа амалга оширилади. Нишон, Касби, 
 Миришкор ва Яккабоғ туманларида тўқимачилик 
корхоналари очилади. 

Келгусида чорвачиликни ривожлантириш 
мақсадида Касби, Миришкор, Нишон ва Косонда 
кластер тизими асосида 1000 бошдан кам бўл-
маган йирик чорвачилик комплекслари ташкил 
қилинади. Вилоятда аҳолининг даромадлари 
кўпроқ қишлоқ хўжалигига боғлиқ бўлгани сабаб-
ли, бу соҳани ривожлантириш, маҳсулотларни 
кўпайтириш масалаларига алоҳида эътибор қа-
ратилган. Уруғлик ва навларни яхшилаш, қишлоқ 
хўжалиги техникаларини янгилаш, ерларни сув 
билан барқарор таъминлаш чоралари белгилан-
ган. Келгуси беш йилда 185 та ичимлик сув олиш 
иншоотини янгидан қуриш, 242 та сув  иншоотини 
таъмирлаш, 6174,9 километр ичимлик сув тар-
моғини тортиб келиш орқали тоза ичимлик 
сув билан таъминот даражасини 47 фоиздан  
80 фоиз га етказиш мўлжалланган. Сув таъмино-
ти оғир бўлган 771 та маҳалладаги томорқалар 
учун 4 мингта қудуқ қазиб берилади.

Дастурга мувофиқ, келгуси беш йилда ви-
лоятни иқтисодий ва ижтимоий ривожлантириш 
учун давлат ҳисобидан 60 триллион сўм ажрати-
лади.

Хулоса қилиб айтганда, белгиланган режа-
лар, қайд этилган рақамлар, ажратилган маб-
лағлар яқин йилларда Қашқадарё вилоятини 
мутлақо янгича қиёфада кўришимизга сабаб 
бўлади. Тадбиркорлик кескин ривожланади, аҳо-
лининг турмуш даражаси яхшиланиб, халқнинг 
розилигига эришилади.

+АШ+АДАРЁ  ВИЛОЯТИНИ  Я+ИН  ЙИЛЛАРДА 
МУТЛА+О  ЯНГИЧА  +ИЁФАДА  КЎРАМИЗ

фурқат ИсломоВ,
Ўзбекистон республикаси 
Президенти администрацияси
ҳузуридаги Иқтисодий 
тадқиқотлар ва ислоҳотлар 
маркази Қашқадарё филиали 
етакчи илмий ходими



Иқтисодиётни ривожлантиришда 
хорижий сармоянинг ўрни муҳим  ҳи-
собланади. Вилоятда олиб борила-
ётган соғлом инвестиция сиёсати ўз 
самарасини бермоқда. Хорижий ин-

вестициялар жалб қилиниши натижа-
сида ҳудудда экспортчи корхоналар 
сони 18 тага кўпайди. Натижада ўтган 
йилнинг ўзида мазкур корхоналар то-
монидан 23,3 миллион АҚШ доллари 

миқдоридаги маҳсулотлар экспорт қи-
линди. Шундай қилиб, вилоятдаги экс-
портчи корхоналар сони 168 тага етди. 
Экспорт географияси эса  Индонезия, 
АҚШ, Канада, Португалия, Испания 
каби давлатлар ҳисобига кенгайди.

— Вилоятда тўғридан-тўғри хори-
жий инвестицияларни жалб этишга 
катта эътибор қаратилмоқда, — дейди 
вилоят инвестициялар ва ташқи савдо 
бошқармаси бўлим бошлиғи Наврўз-
жон Убайдуллаев. — Яратилган қулай 
инвестиция муҳити, ҳудуддаги бой та-
биий ресурс манбаларидан фойдала-
ниш имкониятлари хорижлик сармоя-
дорларнинг қизиқишини орттирмоқда. 
Ўтган йили барча манбалар ҳисоби-
дан умумий қиймати 5,2 триллион сўм 
бўлган 566 та инвестициявий лойиҳа 
ишга туширилиб, 4 680 нафар янги иш 
ўрни яратилди. 2021 йил якуни билан  
154 та лойиҳа доирасида 307,8 милли-
он доллар миқдоридаги тўғридан-тўғри 
хорижий инвестиция ва кредитлар ўз-
лаштирилиб, режа 103,2 фоизга бажа-
рилди. Бу йилги инвестиция дастурига 
асосан, 393,7 миллион АҚШ доллари 
миқдорида хорижий сармоя жалб қи-
линиши режалаштирилган.

Жиззах яқин йилларгача асосан 
пахта ва ғалла етиштирувчи аграр 
вилоят ҳисобланарди. Кўплаб таби-
ий ресурслари ва қазилма бойликла-
ри бўла туриб, биргина Аккумулятор 
заводи ва саноқли пахта тозалаш 
корхоналарига эга эди, холос. 

Кейинги йиллардаги ислоҳот-
лар натижасида Жиззах вилоятида 
кўплаб  саноат корхоналари ишга 
тушди. Бу давлатимиз раҳбарининг 
вилоят сайловчилари билан учра-
шувда “Жиззах вилоятини, авва-
ламбор, “замонавий саноат карвон-
бошилари”дан бирига айлантириш 
учун барча шарт-шароитларни яра-
тамиз”, деган сўзларининг амалдаги 
исботидир.

— Ўтган йили саноат маҳсулот-
лари ишлаб чиқариш ҳажми 8,7 
триллион сўмни ташкил этиб, ўсиш 
суръати 110,2 фоизга етди. Жорий 
йилда эса 10,3 триллион сўмлик са-
ноат маҳсулотлари ишлаб чиқари-
лиши кутилмоқда, — дейди вилоят 
иқтисодий тараққиёт ва камбағал-
ликни қисқартириш бош бошқармаси 
 масъул ходими Зарифжон Юсупов. 
— 2021 йил давомида вилоят бўйи-
ча қиймати 177,6 миллион долларлик 
саноат маҳсулотлари экпорт қилин-
ган. Бу йил ушбу йўналишда қиймати 
12,1 триллион сўмлик 109 та лойиҳа 
амалга оширилиб, 8806 та янги иш 
ўрни яратиш режалаштирилган. 

Эътиборлиси, вилоятда автомо-
билсозлик, енгил, озиқ-овқат, қури-
лиш материаллари саноати ривож-
ланиб бормоқда. Саноатнинг янги 
йўналишлари бўлган базальт толаси 
ва ундан турли материаллар ишлаб 
чиқариш, доривор ўсимликлар 
етиштириш, қайта ишлаш, оқ цемент 
ишлаб чиқариш йўлга қўйилиб, экс-
порт қилиняпти. Бундан тўрт-беш 
йил олдин Жиззахда автомобиль 
ишлаб чиқарилади, деса кўпчилик 
ишонмасди. Бугун вилоятда ишлаб 
чиқарилаётган “KIА”, “Renault”, 
“Lada”, “Volkswagen” русумли авто-
мобиллар аста-секин жаҳон бозори-
ни забт этмоқда.

Тўқимачилик саноатида ҳам 
ўсиш суръатлари баланд. Вилоятда 
етиштирилаётган пахта тўлиқ қайта 
ишланиб, тайёр маҳсулот сифатида 
экспорт қилиняпти.  

— Фабрикамизда толадан ип-ка-
лава йигирилади. Йиллик ишлаб 
чиқариш қувватимиз 7500 тонна. 
Йилига 35 миллион долларлик маҳ-
сулот экспорт қиляпмиз, — дейди 
Ғаллаорол туманидаги “Сангзор 
текстиль” МЧЖ иш бошқарувчиси 
Абдумурод Равшанов. — Асосий 
мақсадимиз, давлатимиз раҳбари 
таъкидлаганидек, хорижга арзон 
нархларда хомашё эмас, балки бир-
ламчи ва иккиламчи тайёр маҳсу-
лот экспорт қилиш ҳамда ёшларни 
кафолатланган иш ўринлари билан 
таъминлашдир. Айни пайтда кор-
хонамизда 400 нафардан зиёд ёш 
 доимий иш билан банд. 

— Ҳа, вилоятда давлатимиз раҳба-
ри томонидан иқтисодий ислоҳотлар-
ни жадал давом эттириш бўйича бел-
гилаб берилган устувор вазифалар 
ижросини таъминлашга алоҳида эъ-
тибор қаратилмоқда, — дейди вилоят 
ҳокимининг биринчи ўринбосари Аб-
дували Мустанов. — Муҳими, кўрила-
ётган чора-тадбирлар ўз натижасини 
беряпти. Барқарор ўсиш суръатлари 
таъминланиб, ютуқ ва муваффақият-
ларга эришилмоқда. Жумладан,  ўтган 
йил якуни бўйича ялпи ҳудудий маҳсу-
лот ҳажмининг ўсиш суръати олдинги 
йилга нисбатан 7,1 фоиз, саноат маҳ-
сулотлари ишлаб чиқариш ҳажми 
қарийб 10 фоиз,  қишлоқ хўжалиги 
маҳсулотлари ишлаб чиқариш ҳажми 
6,2 фоиз, қурилиш ишлари ҳажми 4,3 
фоиз, жами хизматлар эса 29,5 фоиз 
ўсиши қайд этилди. Шунинг дек, аҳоли 
жон бошига ялпи ҳудудий маҳсулот 
ҳажми 14,7 миллион сўмни ташкил қи-
либ, 2020 йилга нисбатан 1,7 миллион 
сўмга ортиши ҳамда аҳоли реал даро-
мадлари ҳажми 12,5 миллион сўмга 
етиб, олдинги йилга нисбатан 7,2 фо-
изга ўсгани вилоят иқтисодиётининг 
йил сайин барқарорлашиб бораётга-
нидан дарак беради.

Жиззах вилоятида қишлоқ хўжалиги маҳсулотлари етиштириш, ху-
сусан, пахтачилик ва ғаллачиликда катта тажриба тўпланган. 

— Ердан олинадиган иқтисодий самарани кескин кўпайтириш аграр 
соҳадаги ислоҳотларнинг  асосий мақсади ҳисобланади. Ҳозир вило-
ятда бир гектар ердан олинаётган 1 минг доллар ўртача даромадни  
5 баробаргача ошириш режалаштирилган. Ушбу мақсад йўлида жорий 
йилда аграр соҳадаги асосий эътибор озиқ-овқат ва экспортбоп қишлоқ 
хўжалиги маҳсулотлари етиштиришга қаратилди. Пахта ва бошқа экин 
майдонларидан қисқартирилган 7226 гектар ер фуқароларга деҳқон 
хўжалиги юритиш учун ажратиб берилмоқда. Бундан ташқари, лалми 
майдонларда 671 та тик қудуқ қазилиб, сув чиқариш орқали 21 минг 
611 гектар янги ер ўзлаштирилади. Натижада 4 322 нафар аҳоли иш 
билан таъминланади, — дейди Боғдорчилик ва иссиқхона хўжалигини 
ривожлантириш агентлигининг вилоят ҳудудий бўлими бошлиғи Анвар 
Кўчанов.  

Ушбу ислоҳотлар замирида аҳолининг озиқ-овқатга бўлган эҳтиё-
жини қондириш, янги иш ўринлари яратиш, сифатли қишлоқ хўжалиги 
маҳсулотлари етиштириш, ерлардан оқилона фойдаланиш баробари-
да, бозорларда нарх-навони барқарор сақлаш каби муҳим масалалар 
назарда тутилган. 

— Янги Ўзбекистон тез суръатларда ривожланиб бормоқда. Буни 
биргина Жиззах вилояти мисолида ҳам кўриш мумкин, — дейди Ўзбе-
кистон Қаҳрамони, “Қуёшсевар Парда”  фермер хўжалиги раиси Парда 
Зиётов. — Вилоятда етакчи соҳаларни модернизация қилиш, илғор 
техника ва технологиялар билан жиҳозлаш, замонавий корхоналар 
барпо этиш, кичик бизнес, хусусий тадбиркорлик ва фермерлик ҳара-
катини бугунги кун талаблари асосида ривожлантириш борасида улкан 
ишлар бажарилмоқда. Энг муҳими, ушбу ислоҳотлар самараси бугун 
халқимиз ҳаётида яққол кўзга ташланяпти. Жойларда бунёдкорлик ва 
яратувчилик ишларининг кўлами ошган, бозорларимиз тўкин, халқимиз 
дастурхони фаровон. Буларнинг барчаси Президентимиз раҳбарлиги-
да юртимизда яратилган халқпарвар сиёсат натижасидир. 

фарҳод неЪматоВ, 
“Янги Ўзбекистон” мухбири

Вилоят иқтисодиётининг юксалиши баробарида аҳо-
лининг турмуш тарзи, яшаш шароити ҳам яхшиланиб 
бормоқда. Вилоят том маънода бунёдкорлик майдонига 
айланган. Амалга оширилаётган кенг кўламли қурилиш ва 
бунёдкорлик ишлари натижасида нафақат вилоят, балки 
туманлар маркази ҳам янада кўркам қиёфа касб этяпти. 
Марказий кўчалар кенгайтирилиб, замонавий иншоот ва ту-
раржой  бинолари қад кўтармоқда. Бундан ташқари, “Обод 
маҳалла”, “Обод қишлоқ” дастурлари доирасида маҳалла 
ва қишлоқлар кундан-кун чирой очиб, обод бўлиб боряпти.

— 2022 йилда Шароф Рашидов тумани Оқтош ота 
маҳалласи ҳудудида 41,3 гектар майдонни эгаллаган “Янги 
Ўзбекистон” массивида 16 қаватли 14 та уй-жой қурилиши 
режалаштирилган. 1120 та оила ушбу массивда бунёд эти-
ладиган янги хонадонларга кўчиб ўтади, — дейди вилоят 
қурилиш бош бошқармаси мутахассиси Шуҳрат Дунгалов. 
—  Жорий йилда шаҳар ва туманлар ҳудудларидаги 9 та 

массивда 44 та кўп қаватли уй-жой қурилиб, фойдаланиш-
га топширилади. Умуман, Президентимизнинг 2022 йил 22 
январдаги “2022-2024 йилларда Ўзбекистон Республикаси-
нинг ижтимоий ва ишлаб чиқариш инфратузилмасини ри-
вожлантириш чора-тадбирлари тўғрисида”ги қарорига асо-
сан, вилоятда 866,4 миллиард сўм маблағ ҳисобига 144 та 
объектда қурилиш-таъмирлаш ишларини амалга ошириш 
белгиланган.

— Уч болам билан ижарада яшардим, оддий ўқитувчи-
лик орқасидан уй олишим мумкинлигини ҳеч қачон тасаввур 
ҳам қилмаганман, — дейди Н.Эшонқулова. — Президенти-
миздан бир умр миннатдорман. Жиззах шаҳри марказида 
янги қурилган уйлардан олиш насиб этди. Бошланғич тўло-
ви давлат ҳисобидан қоплаб берилди. Қолгани имтиёзли 
кредит асосида расмийлаштирилди. Албатта, бу имкони-
ятлар мен каби боқувчиси йўқ оилалар учун катта ёрдам 
ҳисобланади. 

файзли обод манзиллар 

даромад 5 баробаргача 
ошади

жиззах: УЛУ¡ВОР МА¯САДЛАР ВА ЮКСАЛИШ САРИ
саноат ривожи — тараққиёт гарови Хорижий инвестицияларга кенг йўл

атроф-муҳИт муҳофазасИ

ЯнГИЧа ёндашуВ

2022 йил 21 апрель, 79-сон Давр нафаси4

Бошланиши 1-бетда

Ўзига хос иқлим ва муаммолар 
Маълумотларга кўра, тахминан 100 йилда 

атиги 0,5-2 сантиметр унумли тупроқ қатлами 
ҳосил бўлади, лекин уни сув эрозияси 20-30 
йилдаёқ ювиб кетиши мумкин. Ўзбекистон ўзига 
хос иқлим шароити сабабли, тупроқ шўрлани-
ши, кўчиб юрувчи қумлар тарқалиш хавфи, чанг 
бўронлари ва қурғоқчилик муаммоларига дуч 
келмоқда. Қишлоқ хўжалигида яроқли майдон-
лар камлиги табиат бойликлари ҳамда ер-сув 
манбаларидан фойдаланишнинг самарадор 
янги йўналишларини излаб топишга мажбур 
қилмоқда. 

Бугунги кунда сайёрамиз аҳолиси 8 миллиардга 
яқинлашди. Жаҳонда юз бераётган глобал иқлим 
ўзгариши, ерларнинг яроқсиз ҳолатга келиши, био-
логик хилма-хилликнинг камайиб бориши нафақат 
иқтисодиёт тармоқлари ривожи, балки инсоният ке-
лажагига ҳам жиддий хавф соляпти.

Халқаро экологик ҳамкорлик принциплари илк 
бор 1972 йилда, БМТнинг атроф-муҳит муаммола-
рига бағишланган Стокгольм конференцияси дек-
ларациясида белгилаб қўйилди. Уларда халқаро 
ҳамкорликнинг янги — атроф-муҳитни муҳофаза 
қилиш ва инсоннинг ҳаётга ҳамда табиатга бўлган 
асосий ҳуқуқлари қайд этилган. 

1992 йил июнь ойида Рио-де-Жанейро 
шаҳрида БМТнинг атроф-муҳит ва ривожла-

ниш масалаларига бағишлаб ўтказилган кон-
ференциясида Атроф-муҳит ва ривожланиш 
тўғрисидаги декларация, шунингдек, “XXI аср 
кун тартиби” номли ҳаракат Дастури қабул қи-
линди.

Вазиятни юмшатишга 
қаратилган саъй-ҳаракатлар
Ана шундай мураккаб вазиятда юртимизда ер 

ресурсларини асраш, ундан самарали фойда-
ланиш борасида кенг кўламли ислоҳотлар олиб 
борилаётгани диққатга сазовордир. Чунончи, 
Ўзбекис тон Чўлланишга қарши кураш бўйича 
конвенция, Иқлим ўзгариши бўйича доиравий 
конвенция ва Биологик хилма-хиллик тўғрисида-
ги конвенцияга қўшилган. Ушбу ҳужжатлар  маж-
буриятларини бажариш мақсадида Ўзбекистон 
Республикаси ҳукумати томонидан бир қатор 
муҳим стратегик ҳужжатлар — “Биологик хил-
ма-хилликни сақлаш бўйича Миллий стратегия 
ва ҳаракатлар дастури”, “Қурғоқчилик ва чўлла-
нишга қарши кураш бўйича Миллий ҳаракатлар 
дастури”, “Атроф-муҳитни муҳофаза қилиш бў-
йича Миллий ҳаракатлар дас тури”, “Ерларнинг 
мелиоратив ҳолатини яхшилаш бўйича давлат 
дастури” ва бошқалар амалга оширилмоқда. 
Ўзбекистон Республикасининг иқлим ўзгариш-
лари, чўлланишга қарши курашиш, биологик 
хилма-хилликни сақлаш, бутунжаҳон маданий 
меросни муҳофаза қилишга доир конвенциялар 
ҳамда бошқа экологик йўналишдаги хал қаро 
шартномаларга қўшилиши мамлакатимизда 
мазкур йўналишда салмоқли ишлар олиб бори-
лаётганидан далолатдир.

Бундан ташқари, Ўзбекистон Республикаси-
нинг Ер кодексида ер умуммиллий бойлик бўлиб, 
 Ўзбекистон Республикаси халқи ҳаёти, фаолияти 
ва фаровонлигининг асоси сифатида ундан оқило-
на фойдаланиш зарурлиги ва у давлат томонидан 
муҳофаза қилиниши белгилаб қўйилди. 

Қайд этганимиздек, бугунги кунда мамлакати-
мизда ер ресурсларидан мақсадли ҳамда оқилона 
фойдаланишга алоҳида эътибор қаратилмоқда. 
Қишлоқ хўжалигидаги ислоҳотларни чуқурлашти-
риш ва ер муносабатларини тартибга солишга оид 
қонунларни амалга ошириш ҳозирги даврнинг дол-
зарб талаблари даражасига кўтарилди. 

2022-2026 йилларга мўлжалланган янги Ўз-
бекистоннинг тараққиёт стратегиясида қишлоқ 
хўжалигида жадал фойдаланиладиган суғорила-
диган ерларнинг мелиоратив ҳолатини яхшилаш, 
ирригация объектлар тармоғини ривожланти-
риш, қишлоқ хўжалиги ишлаб чиқаришнинг барча 
соҳаларида замонавий, илғор ресурстежамкор 
усулларни қўллаш орқали қишлоқ хўжалигини мо-
дернизация қилиш ва ривожлантиришга алоҳида 
ўрин берилган.

Қишлоқ хўжалигини илмий асосда интенсив ри-
вожлантириш орқали деҳқон ва фермерлар даро-
мадини камида 2 баравар ошириш, қишлоқ хўжа-
лигининг йиллик ўсишини камида 5 фоизга етказиш 
назарда тутилган.

Бу борада тупроқ унумдорлигини ошириш ва 
муҳофаза қилишга алоҳида урғу берилган. Аграр 
соҳада илм-фан ва амалиёт интеграциясини чуқур-
лаштириш муҳим вазифа этиб белгиланган.

Аграр секторда сув тежайдиган технологиялар-

ни кенг жорий этиш ҳам ер ресурсларини асрашда 
муҳим аҳамият касб этади. Боз устига қишлоқ хў-
жалигида сувдан оқилона фойдаланиш ернинг ме-
лиоратив ҳолатини яхшилиш, тупроқ унумдорлиги-
ни оширишга хизмат қилади. 

Шуни алоҳида қайд этиш жоизки, иқтисодий 
мус тақиллигимизни мустаҳкамлаш, аҳолининг 
озиқ-овқат маҳсулотларига бўлган талабини қон-
дириш, саноат тармоқларини муҳим хомашёлар 
билан кафолатли таъминлаш, экспорт салоҳи-
ятини юксалтириш бевосита ер ресурсларидан 
самарали фойдаланиш, тупроқ унумдорлигини 
сақлашга боғлиқ.

Бойлигимизни асраш бурчимиз
Ер — бизнинг асосий ва беқиёс бойлигимиз. 

Уни асраб-авайлаш муқаддас бурчимиздир. Бунинг 
учун сайёрамиз муҳофазасини кучайтириш, ер 
ресурслари ҳимоясига инсониятнинг эътиборини 
 кенгроқ қаратмоғимиз лозим.

Сайёрамизда демографик муаммолар кескин-
лашаётган бир пайтда ер унумдорлиги пасайиши 
ва фойдаланиладиган майдонларнинг қисқариб 
бориши озиқ-овқат хавфсизлиги билан боғлиқ гло-
бал муаммони юзага келтирмоқда. Афсуски, бунинг 
салбий таъсирлари юртимизда ҳам сезиляпти.

Жумладан, Республикамиз ҳудудининг 70 фои-
зи ёки 31,4 миллион гектари табиий шўрланишга 
учрагани, шунингдек, қум кўчкилари, чангли бўрон 
ёки гармселлар таъсирида қурғоқчил ва ярим 
қурғоқчил майдонларга айлангани жуда ачинарли. 
Айниқса, Орол фожиаси оқибатида 5,5 миллион 
гектардан ортиқ ер тузли чўлга айлангани катта 
ташвиш ва хавотир уйғотади. 

Мамлакатимиз ҳудудининг 9,6 фоизи суғори-
ладиган ерларга тўғри келади ва ушбу майдон-
ларда барча қишлоқ хўжалиги маҳсулотларининг  
95 фоиз дан ортиғи етиштирилади. Қишлоқ хўжа-
лиги экин майдонларини сув билан кафолатли 
таъминлаш ҳамда суғориладиган ерларнинг ме-
лиоратив ҳолатини яхшилаш учун Давлат бюдже-
тидан ажратиладиган маблағлар миқдори ортиб 
бормоқда.

Тўғри, сўнгги йилларда ерга эгалик қилувчи-
лар, фойдаланувчилар ва ижарачилар томони-
дан суғориладиган майдонларни яхшилаш ҳамда 
муҳофаза қилиш, шу жумладан, экин майдонларни 
мақсадли, оқилона ишлатиш, тупроқ ҳосилдорли-
гини ошириш бўйича мажбуриятларни кучайти-
риш чоралари кўрилмоқда. Соҳага “ақлли қишлоқ 
хўжалиги” тамойилларига асосланган замонавий 
ахборот-коммуникация технологияларини қўл-
лаш бўйича қатор ишлар амалга ошириляпти.  
Лекин олдинда қилиниши лозим бўлган ишлар 
ҳам кам эмас. Бу борада, айниқса, биринчи гал-
да туп роқ унумдорлигини ошириш орқали юқори 
ҳосил олишга эришиш муҳим аҳамият касб этади.  

Шу ўринда мазкур йўналишда илмий-тадқиқот инс-
титутлари, олимлар, агрономлар, амалиётчи ва 
фермерларнинг ўзаро ҳамкорлиги соҳа ривожида 
муҳим аҳамият касб этади.  

Сайёрамиздаги барча жонли мавжудот тупроқ 
туфайли ривожланиши яхши маълум. Тупроқ унум-
дорлигини оширишда айнан тупроқ микроорга-
низмлари алоҳида ўрин тутади. Чунки унумдорлик 
айнан микроорганизмлар миқдори ва хилма-хилли-
гига боғлиқ.

Сўнгги йилларда АҚШ, Канада, Германия, 
 Голландия, Япония, Франция, Корея, Ҳиндистон, 
Покистон, Бразилия, Хитой, Россия каби  дунёнинг 
50 дан ортиқ ривожланган давлатлари қишлоқ хў-
жалиги соҳасида ҳам арзон ва ресурстежамкор, 
ҳам юқори самарали усуллардан, жумладан, фой-

дали микроорганизмларни қўллаш технологияси-
дан фойдаланмоқда.

Мамлакатимизда ҳам мазкур йўналишни ривож-
лантириш мақсадида Президентимиз томонидан 
2020 йил 25 ноябрда “Биотехнологияларни ривож-
лантириш ва мамлакатнинг биологик хавфсизлиги-
ни таъминлаш тизимини такомиллаштириш бў йича 
комплекс чора-тадбирлар тўғрисида”ги қарор имзо-
ланди. Мазкур қарор асосида биотехнологияларни 
ривожлантириш ва мамлакатнинг биологик хавф-
сизлигини таъминлаш тизимини такомиллашти-
ришнинг устувор йўналишларини белгилаш, ушбу 
соҳаларда фан, таълим ҳамда ишлаб чиқариш ин-
теграциясини таъминлаш, иқтисодиётни илғор био-
технологиялар асосида ривожлантириш чоралари 
кўрилмоқда.

Агрокимёвий қишлоқ хўжалигидан агробиологик 
қишлоқ хўжалигига ўтиш, тупроқ унумдорлигини 
тиклаш ва шўрланиш даражасини камайтириш, 
юқори сифатли маҳсулотлар олиш, атроф-муҳит 
ифлосланишини пасайтириш, аграр соҳада сув 
сарфини камайтириш бўйича мавжуд муаммолар-
га ечим сифатида Оролбўйи минтақасини ривож-
лантириш масалалари ва Экология қўмитаси экс-
пертлари томонидан инновацион технологияларга 
асосланган “ноу-хау” — дунёда мутлақо муқобили 
бўлмаган ўсимликларнинг тўлиқ озиқланишини 
таъминлаш учун янги авлод биоўғитлар ишлаб 
чиқилди. Улар асосида янги экологик хавфсиз, ре-
сурстежамкор, иқтисодий жиҳатдан самарали био-
агротехнология яратилди. 

Ушбу янги биоагротехнология 2021 йили 
 Қорақалпоғистон Республикасининг 1 минг 440 
гектар майдонларида қўлланилиб, юқори сама-
ра берди. Хусусан, ҳосилдорлик 25-30 фоизгача 
ошди, сув ресурслари 15-20 фоизгача тежалди, 
минерал ўғитлардан фойдаланиш эса қарийб яр-
мига, тупроқнинг шўрлик даражаси ҳам сезиларли 
камайди.  

Хулоса ўрнида айтганда, ерга бўлган муноса-
батни ўзгартириш вақти, аллақачон, келган. Ишлаб 
чиқилаётган ишланмалар, таклиф этилаётган 
 ташаббус ва ғоялар — барча саъй-ҳаракатлар ана 
шундай эзгу мақсадга қаратилмоғи лозим. Зеро, 
бугун қилаётган ҳар бир иш ва ҳаракатимиз эртага 
натижасини кўрсатади.

борий алИХоноВ,
олий мажлис сенатининг 
оролбўйи минтақасини 
ривожлантириш масалалари ва 
экология қўмитаси раиси

ЕР ДЕГРАДАЦИЯСИ
ВА ОЗИ£-ОВ£АТ  ХАВФСИЗЛИГИ

ер — бизнинг асосий ва беқиёс бойлигимиз. 
уни асраб-авайлаш муқаддас бурчимиздир. 
бунинг учун сайёрамиз муҳофазасини 
кучайтириш, ер ресурслари ҳимоясига 
инсониятнинг эътиборини кенгроқ 
қаратмоғимиз лозим.

1992 йил июнь ойида рио-де-жанейро шаҳрида 
бмтнинг атроф-муҳит ва ривожланиш 
масалаларига бағишлаб ўтказилган 
конференциясида атроф-муҳит ва ривожланиш 
тўғрисидаги декларация, шунингдек, “XXI аср 
кун тартиби” номли ҳаракат дастури қабул 
қилинди.

Бошланиши 1-бетда Талабалар бандлигини таъминлаш, бу — 
ҳар бир университетнинг устувор мақсади. Шу 
боис, янги тизим ёшларга, уларнинг ота-онасига, 
шунинг дек, катта академик жамоага айни муддао 
бўлди.   

— Давлатимиз раҳбари ташаббуси билан, ис-
тисно тариқасида, ректорларга ўз тизимидаги 
лавозимларга талабани билим ва салоҳиятидан 
келиб чиқиб ишга жойлаштиришга рухсат этили-
ши белгиланди, — дейди Тошкент давлат техника 
университети Олмалиқ филиали директори Али-
шер Самадов. — Орадан кўп ўтмай билдикки, са-
лоҳиятли, масъулиятли, топширилган вазифани 
аниқ бажарадиган талабалар кўпчиликни ташкил 
этади. Бугун филиалимизда 14 нафар талаба 
ишлаётган бўлса, улар сонини яна 10 нафарга 
оширишни режалаштирдик. Ҳозирда бўш вақтида 
автосервис, дорихона, дўкон, автомобиль ювиш 
шохобчаларида ишлаётган, тикувчилик, пазан-
далик, сартарошлик, ҳайдовчилик билан шуғул-
ланаётган 312 нафар талабамиз бор. Булардан 
ташқари, 254 нафар талаба ишлашга эҳтиёжи 
борлигини билдирган. Уларнинг билими, қизиқиши 
ва салоҳиятини ўрганиб, мос иш ўринлари яратиш 
ва бандлигини таъминлаш жамоанинг асосий ва-
зифаси этиб белгиланди. 

Жобирбек Нормуродов 2-курсда ўқиш билан 
бирга, филиалнинг техник ва хўжалик бўлимида 
юкловчи вазифасида иш бошлади. 

— Асли Бухороданман. Икки йилдан буён  
Олмалиқда, ота-онамдан узоқда яшаб, таҳсил 
оляп ман, — дейди Жобирбек. — Уйдан узоқда 
яшаш осон эмас, айниқса, талаба бўлсангиз. Чўн-
такда пул бўлмаса, кайфият ҳам тушиб кетади. 
Ўқишга ҳафсала камаяди. Бошимдан ўтгани учун 
айтяпман. Тирикчиликнинг айби йўқ, мардикорлик 
ҳам қилдик, муқим иш бўлмагандан кейин кунлик 
ишлашга мажбур эдик. Ҳар доим отамдан пул 
сўраш ноқулай. Ўзимизнинг филиалда иш бошла-
ганим ота-онам учун ҳам хушхабар бўлди. Ўзимни 
улғайгандек сеза бошладим. Масъулият кишини 
улғайтиради, дегани шу бўлса керакда. Устоз-
лардан кўп нарсани ўрган япман, очиғи бу ердаги 
меҳнатнинг сиру синоати дарсларда ўтилмайди.

Тошкент давлат техника университети Олма-
лиқ филиали талабаларни иш билан таъминлаш-
га жиддий киришган. Шу мақсадда Кончилик иши 
ва металлургия факультетидаги 40 сотих ерда 
иссиқхона қуриляпти. Бу ерда 10 та иш ўрни яра-
тилади, демак, шунча талаба ўқишни битиргунча 
доимий даромад манбаига эга бўлади. Етишти-

рилган маҳсулотлар факультет ошхонаси ҳамда 
филиал жамоасига етказиб берилади.

Филиал талабалари, агар истаса, ёзги таъ-
тилда ҳам шу ерда қолиб ишлаши мумкин. Чунки 
 таълим даргоҳида давлат-хусусий шериклик асо-
сида 500 ўринга мўлжалланган талабалар турар 
жойи қурилиши бошланган. 

Алишер Самадовнинг айтишича, металлургия 
таълим йўналишида таҳсил олаётган 6 талаба 
бандлиги кафедра лабораториясида темир ку-
поросини ишлаб чиқариш орқали таъминланади. 
Шунингдек, медиа марказга 4, компьютер хизмат-
лари кўрсатиш ва мини типографияга 6, тил ўр-
ганиш марказига 8, ташкил этилаётган тикувчилик 
цехига 20 талаба жалб этилиши режалаштирилди. 

Бундан ташқари, филиалга яқин жойлашган 
корхона ва ташкилотлардаги вакант иш ўринлари-
да ҳам 70 дан зиёд талаба ишлаши мумкин бўла-
ди. Бунинг учун аниқ келишувларга эришилган. 

Ҳаётда, баъзи талабалар кечроқ ўқишга кира-
ди, кимдир университет остонасидан ўтмаёқ тур-
мушга чиқади, уйланади. Шу сабаб, олий таълим 
муассасаларида фарзандли талабалар ҳам таҳ-
сил олиши кундек равшан. Лекин улар бир вақт-
нинг ўзида ишлаши, фарзандини боқиши керак. 
Талабаларга ишлашга рухсат берилгани, айниқса, 
шу каби ёшлар учун жуда қувончли бўлди. 

Тошкент давлат техника университети Олма-
лиқ филиали яна бир хайрли ишни режалаштир-
ган. Фарзанди бор талаба ва жамоа аъзоларининг 
мактабгача ёшдаги болалари учун қисқа муддатли 
гуруҳ очиш кўзда тутилган. 

— Ўқишни тамомлагач, иш топиш ҳақида кўп 
ўйлардим, — дейди 3-курс талабаси Нафиса Қаю-
мова. — Ўзимизнинг филиалга курьер бўлиб ишга 
кирдим. Лавозим йўриқномасини тўлиқ ўрганиб 
чиқдим, вазифамга масъулият билан ёндашиб, 
ишимни сифатли бажаришга ҳаракат қиляпман. 
Бу ўқишимга халақит бергани йўқ. Ҳаммасига ул-
гурса бўлади. 

Талабаларнинг ишлаб, пул топа бошлагани, 
албатта, хайрли. Чунки аввало, улар ота-онасига 
суянч бўлади, ҳеч қурса, таълим шартномаси учун 
тўлов пулини ўзи топади. Иш кўникмаси, меҳнат 
қадриятлари ҳақида тушунча шаклланади, инсо-
ний фазилатлар улғаяди, шу тариқа, катта ҳаётга 
касбий маҳорат билан қадам қўяди.

лутфулла суВоноВ,
“Янги Ўзбекистон” мухбири

ОТА-ОНАГА СУЯНЧ БªЛИШ, 
ЖАМИЯТГА КИРИШИШ УЧУН ЙªЛ

Президентимиз раислигида жорий йил 4 март куни олий ўқув юртлари 
талабалари бандлигини таъминлаш бўйича устувор вазифаларга 
бағишлаб ўтказилган видеоселектор йиғилишидан сўнг илм эгаллаб, янги 
Ўзбекистонни қуришга чоғланаётган ёшларнинг шиддати янада ошгани бор 
гап. Фикримиз исботини биргина Тошкент давлат техника университети 
Олмалиқ филиали мисолида кўриш мумкин.

Институтда фаолият кўрсатиб келаётган хо-
рижий тилларни ўқитиш марказлари, ўқув курс-
лари ҳамда тадбиркорлик субъектлари, хизмат 
кўрсатиш соҳалари фаолиятини кенгайтириш 
орқали талабалар учун янги иш ўринлари яра-
тилмоқда, ҳамкорликда иш олиб бораётган 
умумтаълим муассасалари ва таълим ташки-
лотларида, шунингдек, туризм соҳаси ҳамда 
хизмат кўрсатиш соҳаларида мавжуд иш ўрин-
ларини аниқлаш ва уларга ишга муҳтож тала-
баларни жойлаштириш, уларнинг қизиқишидан 
келиб чиқиб, мунтазам сўровномалар ўтказиш, 
институт расмий веб-сайтида бўш иш ўринлари 
платформасини очиш ва доимо бўш ўринлари-
ни эълон қилиб бориш каби ишларни йўлга қў-
йиш ҳам институт бандлик марказининг асосий 
вазифалари сирасига киради.

Мазкур марказнинг факультетлараро ўтказ-
ган сўровномаси натижаларига кўра, институт-
да таҳсил олаётган талабалардан 843 нафа-
рининг ўқишдан бўш вақтда ишлашга эҳтиёжи 
мавжуд. Март ойи ҳолатига кўра, 200 нафар 
ижтимоий ҳимояга муҳтож талабани институти-
миздаги бўш иш ўринларига, ўқув ва тил ўқитиш 
марказларига ҳамда умумтаълим муассасала-
рига, шунингдек, ҳамкорликда фаолият кўр-
сатиб келаётган тадбиркорлик субъектларига 
ишга жойлаштирдик. Қолган 643 нафар ишга 
эҳтиёжманд талабамизни иш билан таъмин-
лаш борасида режаларни белгилаб олганмиз. 

Айни пайтда институт қошида “Smart 
English”, “IELTS” ўқув марказлари, ҳудудий тил 
ўргатиш маркази, унинг Нарпай ва Пайариқ 
туманларидаги филиаллари фаолият юритиб 
келмоқда. Хорижий тилларни ўргатиш учун 
етарли билим ва кўникмага эга ҳамда чет ти-
лини билиш даражаси камида B2 ва C1 бўлган 
150 талабамизни педагогик фаолиятга жалб 
этишни режалаштирганмиз.

Шундай салоҳиятга эга яна 170 нафар та-
лабамиз Самарқанд вилоятида хорижий тил-
ларни ўргатишга ихтисослашган ўқув марказ-
лари  ва IТ паркларга ишга жойлашади. Олий 
таълим муассасасининг ички имкониятидан 

Халқимиз, хусусан, ёшларнинг 
маънавий-маърифий, илмий интел-
лектуал салоҳиятини янада юксал-
тириш, диний ва дунёвий билимлар 
уйғунлиги асосида таълим сифатини 

фойдаланиб, бўш хоналарни талабаларга пул-
ли ўқув курслари ва тўгараклар, жумладан, IТ, 
спорт, тикувчилик учун бериш орқали 40 нафар 
талаба иш билан таъминланади. Шунингдек, 
ёшларни турли лойиҳаларга жалб қилиш, те-
гишли муассасаларга таржимонлик хизмати 
кўрсатишга жалб этиш орқали 47 нафар талаба 
дарсдан бўш вақтида даромад топиш имкония-
тига эга бўлади.

Давлатимиз раҳбари вилоят ва шаҳар ҳо-
кимлари ҳамда олий таълим муассасалари 
ректорлари биргаликда олийгоҳлар ва хусусий 
сектор ўртасида ҳамкорликни тизимли йўлга 
қўйиб, 100 минг нафар талабани иш билан банд 
қилиши зарурлигини таъкидлади. Бу жараёнда 
вакансия ва амалиёт ярмаркалари, талабалар 
учун бизнес учрашувлар ташкил этилиши ке-
раклиги айтилди.

Мазкур топшириққа биноан, ҳар ҳафта инс-
титутимизда Самарқанд шаҳар аҳоли бандли-
гига кўмаклашиш маркази билан ҳамкорликда 
бўш иш ўринлари ярмаркаси ҳамда карьера 
кунлари ўтказиб келинади. Унда олтмишдан 
ортиқ давлат ташкилотлари, мактабгача, уму-
мий ўрта ҳамда олий таълим муассасала-
ри, турли корхона ва идоралар қатнашяпти.  

Иш берувчилар талабаларни ишга жойлашиш 
бўйича шартлар билан таништириб, вакант 
иш ўринлари тўғрисида маълумотларни ҳаво-
ла этмоқда.

Институтимиз хорижий олийгоҳлар билан 
ҳамкорлик ўрнатиш борасида ҳам етакчи бў-
лишга интилмоқда. Бугунга қадар юзга яқин 
нуфузли хорижий олийгоҳ билан халқаро 
алоқаларни изчил давом эттириб, талаба-
ларни иш билан таъминлаш борасидаги ва-
зифалар амалга оширилмоқда. Жумладан, 

Германиядаги “The Simson Private Academy” 
ва “Globalconsalt” бандлик фирмалари билан 
бирга немис тили бўйича камида В1 халқаро 
тил билиш даражасига эга битирувчиларни 
дастлаб амалиётга юбориш, сўнг иш билан таъ-
минлаш бўйича келишиб олинди. Ҳамкорлари-
миз уч ой ўқитиш, йўлкира, яшаш, овқатланиш 
бўйича барча зарур сарф-харажатни қоплаш, 
1000-1800 евро атрофида ойлик маош бериш-
ни зиммасига олди.

Бу йил 29 март куни Германиянинг “The 
Simson Private Academy” агентлиги раҳбария-
ти, Германиянинг Тюрингия вилояти малакали 
ишчиларни ёллаш агентлиги ҳамда Самарқанд 
давлат чет тиллар институти вакиллари ишти-
рокида бўлиб ўтган учрашувда битирувчилар-
ни касбий қайта тайёрлаш марказини ташкил 
этишга келишилди ва бу борада ҳамкорлик ме-
морандуми имзоланди.

Ҳамкорлик мақсадига кўра, немис тили 
бўйича B1 даражага эга бўлган битирувчилар 
Германиянинг нуфузли фирмаларида турли 
соҳалар бўйича дастлаб 6 ой стажировка ўтай-
ди. Дуал таълим сифатида битирувчилар бир 
вақтнинг ўзида касб ўрганади ва немис тилини 
пухта ўзлаштиради. Бу эса битирувчиларнинг 

келажакда халқаро стандартлар бўйича касб 
эгаллашига имконият яратади.

Умуман олганда, бу каби истиқболли режа-
лар келгусида талабаларнинг ўз соҳасининг 
етук мутахассиси бўлиб етишишида муҳим 
ўрин эгаллайди. Зеро, таълимга қаратилаётган 
эътибор ва ажратилаётган сармоя ҳеч қачон 
бесамар кетмайди. Шижоатли ўғил-қизларимиз 
берилаётган имкониятдан унумли фойдаланиб, 
эл корига ярайдиган фарзандлар бўлиб етиши-
шига ишонамиз.

ТАЛАБАЛАРИМИЗ  
ГЕРМАНИЯДА ИШЛАЙДИ

Илҳомжон тЎХтасИноВ,
самарқанд давлат чет тиллар 
институти ректори, профессор

ошириш мақсадида соҳа бўйича ма-
лакали кадрлар тайёрлашнинг ях-
лит тизими яратиляпти. Жумладан,  
Президентимизнинг 2018 йил  
16 апрелдаги “Диний-маърифий соҳа 
фаолиятини тубдан такомиллашти-
риш чора-тадбирлари тўғрисида”ги 
фармони бу борадаги эзгу ишларни 
амалга оширишда мустаҳкам ҳуқуқий 
асос бўлиб хизмат қилмоқда.

Фармонга асосан, ислом дини ва ҳа-
дис илми ривожига беқиёс ҳисса қўшган 
буюк аждодларимизнинг бой меросини 
чуқур ўрганиш, улар асос солган ҳадис 
мактаблари фаолиятини қайта тиклаш 
ва ривожлантириш, ҳадис ва унга доир 
илмларни чуқур ўзлаштирган етук мута-
хассисларни тайёрлаш мақсадида Са-
марқанд вилоятида Ҳадис илми макта-
би ташкил этилди. Ушбу мактабда ўқиш 
муддати беш йил бўлиб, ҳадис илми, 
диний фанлар мутахассислари ва араб 
тили ўқитувчилари тайёрланади. Дарс-
ликлар “устоз-шогирд” анъанаси асоси-
да ўргатилади.

Талабалар ўқиш давомида ихтисос-
лик фанларини ислом илмлари ривожи-
га беқиёс ҳисса қўшган юртимиз ва хо-
рижий алломаларнинг мўътабар илмий 
асарлари асосида ўрганади. Ислом ола-
мида эътироф этилган олтита ишончли 
тўпламдаги ҳадисларни ёдлаб, уларга 
ёзилган шарҳлар ёрдамида динимизнинг 
инсонпарварлик моҳиятини ўрганади, 
кўплаб фазилатларни ўзлаштиради. Шу-
нингдек, ўқув жараёни қадимги Бухоро, 
Самарқанд, Қўқон ва бошқа шаҳарлар-
даги мадрасаларнинг ўқитиш анъана-
лари ҳамда нуфузли хорижий таълим 
муассасаларининг тажрибаси асосида 
йўлга қўйилган.

Жумладан, ихтисослик бўйича ишлаб 
чиқилган ўқув режаси ва фан дастурлари 
дунёдаги етакчи таълим муассасалари-
нинг нуфузли 20 нафар уламосига тақ-
дим қилинган ва улардан экспертлик ху-
лосалари олинган. Хулосаларда  Ҳадис 
илми мактабининг ўқув режасидаги 
фанлар ҳамда улар асосидаги дарслик-
ларни пухта ўзлаштирган битирувчилар 
нуфузли хорижий олий таълим муас-
сасаларининг магистратура босқичида 
тўғридан-тўғри ўқишни давом эттириши 
мумкинлиги эътироф этилди.

Бугуннинг талабига кўра, Ҳадис илми 
мактабида ўқув жараёнини ахборот тех-
нологиялари орқали ташкил этиш, бош-
қариш ва мониторингини юритиш мақса-
дида электрон портал фаолияти йўлга 
қўйилди. Ушбу қулайлик натижасида та-
лабалар фанларга доир маълумотлар-
дан ҳеч қандай қийинчиликсиз мустақил 
хабардор бўлиб бормоқда.

Президентимиз 2019 йил 11 январь 
куни Ҳадис илми мактабига ташрифи 
давомида ўқув методикасини халқаро 
талабларга мувофиқ ташкил этиш ва 
ривожлантириш мақсадида хорижда-
ги нуфузли таълим муассасаларининг 
малакали ўқитувчиларини жалб этиш 
лозимлигини таъкидлаган эди. Мазкур 
топшириқ ижросини таъминлаш ҳамда 
машғулотларни юқори савияда ташкил 
этиш учун мактабга дунёнинг нуфузли 
таълим муассасаларидан ҳисоблана-
диган Миср Араб Республикасининг 
Ал-Азҳар университетидан ҳадис илми 
ҳамда араб филологияси бўйича ма-
лакали мутахассислар таклиф этилди. 
Шунингдек, талабаларнинг хорижий тил-
ларда эркин мулоқот қилиш кўникмаси-
ни шакллантириш ҳамда дунё ахборот 
ресурсларидан кенгроқ фойдаланиши 
ва чет тилларда илмий изланиш олиб 
бориши учун зарур шарт-шароит яратил-

ди. Хусусан, мактабга Деҳли университе-
тининг Тилшунослик илғор тадқиқотлар 
маркази профессори Рaвиндер Гaргaш 
инглиз тили машғулотларини ўтказиш 
учун жалб этилди. Қолаверса, талаба-
ларнинг хорижий тилларни пухта ўз-
лаштиришини таъминлаш мақсадида 
чет тили аудиторияларига синхрон тар-
жима ускуналари ўрнатилди. Ҳозир улар 
хорижлик ўқитувчилар билан ҳамкорлик-
да араб ва инглиз тилларидаги кўп қисм-
ли мультфилмларни ўзбек тилига таржи-
ма қилмоқда.

Ўқув жараёнида талабаларнинг 
фанлардан ўзлаштириш кўрсаткичини 
аниқлаш бўйича назорат синови Ал-
Азҳар университети тажрибаси асоси-
да ўтказиляпти. Кези келганда айтиш 
жоизки, ўтган ўқув йилининг биринчи 
ва иккинчи ярим йиллиги якунига кўра, 
талабалар малака талаблари бўйича 
мутахассислик фанидан асосий дарс-
лик ҳамда қўшимча ўқув адабиётларни 
“устоз-шогирд” анъанаси асосида тўлиқ 
ўзлаштирди.

Бундан ташқари, мактабда профес-
сор-ўқитувчилар ва талабалар учун 
ижтимоий-маънавий муҳитни янада 
соғломлаштириш, “Жаҳолатга қарши — 
маърифат” ғояси асосида динлараро 
тотувликни мустаҳкамлаш, ёш авлодни 
диний бағрикенглик руҳида тарбиялаш, 
уларни турли маънавий таҳдидлардан 
ҳимоя қилишга йўналтирилган давлат 
сиёсати ва ҳукуматимиз топшириқла-
рини ҳаётга изчил татбиқ этиш бўйича 
маънавий-маърифий тадбирлар ташкил 
этилди.

Муассаса ўқитувчилари вилоятда-
ги Ҳадис ва Калом илмий мактаблари 
тинг ловчиларига ислом дини, Қуръони 

 карим, ҳадис, ақоид каби илмларнинг 
асл моҳиятини, юртимиздан етишиб 
чиққан мутафаккир зотларнинг меросини 
ҳар томонлама чуқур ўрганиш, “Жаҳо-
латга қарши — маърифат” ғояси асосида 
ислом динига нисбатан содир этилаётган 
асоссиз хуружларнинг олдини олиш бў-
йича ҳам машғулотлар олиб бормоқда. 
Бундан ташқари, Ўзбекистон халқаро 
ислом академияси ҳузуридаги малака 
ошириш марказининг Самарқанд вилоя-
ти ҳудудий филиалида ташкил этилаёт-
ган малака ошириш курсларида назарий 
ва амалий дарслар ўтилаётир.

Яна бир муҳим жиҳат. Ҳадис илми 
мактабида ўқитувчилар ва хорижлик 
нуфузли уламолар, мутахассислар-
нинг маърузаларини аудио ва видео 
шаклида ёзиб олиш, юртимиздан ети-
шиб чиққан бошқа буюк уламолар-
нинг сабоқлари асосида телекўрсатув 
ҳамда радиоэшиттиришлар тайёрлаш 
мақсадида Мультимедиа бўлими таш-
кил этилган. Мазкур студияда мутахас-
сислик фанидан видео дарслар, қатор 
маърифий, халқчил китоблар асосида 
видеороликлар, ижтимоий ҳаётимизга 
оид долзарб мавзуларда кўрсатувлар 
тасвирга олиниб, муассасанинг расмий 
сайти ва ижтимоий тармоқлардаги саҳи-
фаларида эълон қилиб борилади.

Чет элда бўлиб қайтган юртдошла-
римиз хорижликларнинг Имом Бухорий, 
Имом Термизий каби буюк ҳадисшунос 
боболаримизга чексиз эҳтиромидан 
ҳайратга тушиб қайтганига кўп гувоҳ 
бўламиз. Бу ҳурмат бежиз эмас. Аждод-
ларимизнинг бу қадар довруқ қозониши 
замирида катта меҳнат, илм йўлидаги 
заҳмат, мусофирлик машаққати ётибди. 
Уларда бугунги имкониятлар бўлганида, 
эҳтимол, бундан-да каттароқ натижалар-
га эришарди. Шу маънода, мамлакати-
миз ёшлари учун муҳайё этилган ҳозир-
ги шарт-шароитнинг маънавий қиймати 
жуда юксак. Мактабимиз тингловчилари 
бу имкониятдан фойдаланиб, бобола-
римизга муносиб авлод бўлиб етишиш 
 йўлида асло толмайди.

БОБОЛАР МЕРОСИ
жа³олатга ¿арши маърифат билан курашда асосий ¿ал¿онимиз

Мамлакатимиз 
тараққиётининг янги 
даврида халқимизнинг 
диний-маърифий илмга 
эҳтиёжини қондиришга 
алоҳида эътибор 
қаратилмоқда. Жумладан, 
ҳамма ҳудудда масжидлар, 
улуғ аждодларимиз 
номидаги мажмуалар, диний 
таълим муассасалари барпо 
этилаётгани, чет эллик 
таниқли уламоларнинг 
ташриф буюраётганини 
юртдошларимиз катта 
мамнуният билан қарши 
олмоқда. 

олимхон юсуПоВ,
ҳадис илми мактаби 
ректори

бу йил 29 март куни германиянинг “The SImSon PrIvaTe academy” 
агентлиги раҳбарияти, германиянинг тюрингия вилояти малакали 
ишчиларни ёллаш агентлиги ҳамда самарқанд давлат чет тиллар 
институти вакиллари иштирокида бўлиб ўтган учрашувда 
битирувчиларни касбий қайта тайёрлаш марказини ташкил этишга 
келишилди ва бу борада ҳамкорлик меморандуми имзоланди.

Бошланиши 1-бетда

— Мени узоқ йиллардан бери Хоразм 
лазгиси, унинг ўтмиши, шаклланиш жа-
раёнлари жуда қизиқтиради. Ундаги жо-
зиба ва жўшқинликнинг гўзал уйғунлиги 
дунёнинг бошқа бирор рақсида учрамай-
ди. Тарих — сирли, сеҳрли сандиқ. Уни 
очиб, Ўзбекистоннинг янги қиррасини 
кашф қилганим, нурга чулғанган хазина-
сидан баҳраманд бўлганим жуда катта 
тажриба мактаби бўлди. Ўзимни уч минг 
йиллик тарихни мужассам этган улкан 
майдонга тушиб қолгандай ҳис қилдим... 
Гавҳархоним Матёқубованинг маслаҳа-
ти билан мен, аввало, Хоразм тарихини 
ўргандим. Ўзбекистон Президентининг 
халқаро “Лазги” фестивалини ўтказиш 
ҳақидаги қарори барча лазгисеварлар 
юрагига олов ёқди. Замонавий “Лазги” 
балети ҳам шу оловнинг яна бир ёлқини, 
— дейди Рауль Раймондо Ребек.

Тўрт саҳна кўринишидан иборат 
либ реттонинг биринчи фасли “Ипак 
йўли воҳаси” деб номланган. Режиссёр 
 “Лазги”нинг ўтмиши ва анъаналарини 
бир аёл тимсолида мужассам этади 
ҳамда уни “Қалб” деб атайди. Рақс ва 
маданиятга муҳаббат тарихининг барда-
вомлиги, асрлар синовига бардош бериб 
бугунги кунгача етиб келган ноёб қадри-
ятлари инсониятни ҳамон ҳайратга сола-
ди. Буюк ипак йўлида туғилган бу муҳаб-
бат, бир томондан, икки қалбнинг севги 
қиссаси бўлса, бошқа тарафдан, рақс ва 
мусиқага бўлган самовий ишқдир. 

Чексиз саҳрода вужудини қуёш нур-
лари куйдираётган, сувсизликдан азоб 
чекаётган паричеҳра хаёлида шаршара-
ни кўргандай бўлиб, ҳушини йўқотади ва 
қумга йиқилади. Буюк ипак йўли бўйлаб 
Тошкентдан Самарқанд томон кетаётган 
карвон бир оз нафас ростлаш мақсадида 
тўхтайди. Бу масканда яшаётган одам-
лар кундалик юмушлар билан машғул 
бўлиб, афсунгар мусиқа оҳанглари ости-
да буюк шаманнинг сўзларини тинглаб, 
унинг рақсларидаги хаёлий гўзалликлар-
ни, жониворлар ва қушлар, гуллар ва 
боғларни ўзларича тасаввур қилиб кун 
кечиришади.

Тасодифан ҳушсиз гўзал қизни то-
пиб олган одамлар унга ёрдам беришга 
уринади, аммо у худди жонсиздек ёта-
веради. Олислардан эшитилаётган му-
сиқанинг оҳанги ўзгаради, янги товушлар 
сеҳри унинг танаси ва “қалбини” тирил-
тиради, янгидан ҳаёт бағишлайди. Ни-
гоҳлари сирли боқувчи қизни кўрган кар-
вонбоши уни ўз чодирига чорлаб, ундан 
рақсга тушиб беришини илтимос қилади. 
Паричеҳра қизнинг мусиқага мос сирли 
ҳаракатлари уни шунчалик ром қилади-
ки, у ошиқ бўлади. 

Ўзбекистонда хизмат кўрсатган артист 
Нодира Ҳамроева кўнгли рақс гирдоби-
да чарх ураётган қизнинг ички ҳолатини 
ниҳоятда ишончли ифода этади, унинг 
кўриниши шунчалар нозик ва нафиски, 
гўё ўтмиш насимларида учиб кетаётган-
дек. Шунда ситам ва ҳижроннинг ҳарир 
либосидаги канизаклар пайдо бўлади. 
Бу оддий ижро эмас, балки рақсга ай-
ланган “Қалб”га бўлган улкан муҳаббат-
нинг бошланишидир ва у абадий давом 

этади. Шаман рақс оташига чулғанган бу 
севги қиссасини асраб-авайлайди. Тил-
дан-тилга кўчиб, қуёш зарралари, кўнгил 
изтироблари, орзу ва умидлари тимсоли-
да авлодлар оша бизгача етиб келади. 

Воқеалар, мантиқан таъсирли ҳо-
латлар, қалб манзаралари, зиддиятлар 
кураши, тарихий-маърифий ришталар 
билан боғланган макон ва замони билан 
томошабинни ўзига тортади. Жўшқин ва 
эҳтиросли пластика, имо-ишоралардаги 
поэтик интонация ўтмишнинг келажак-
ка монологи сифатида идрок этилади. 
Томошабин қалбига азалий саволларни 
муҳрлайди.

 Қадимий “Лазги”нинг ибтидоий тузум 
ва “Авесто” билан боғлиқ илк элементла-
рининг фалсафий-эстетик талқини жон-
ланади. Либосларининг бичимларида 
“Авесто” даври билан миллийлик уйғун-
лаштирилади.

Иккинчи кўринишда замон ва макон ал-
машади. Воқеалар ривожи “Табиатшунос-
лик музейида” давом этади. Соат сайин 
глобаллашиб бораётган янги замон одам-
лари музейда юртининг ўтмиши ва ма-
данияти тарихи билан танишмоқда. Қай-
сидир бир лаҳзада кўргазмада иштирок 
этаётган аёллардан бири, (уни шартли ра-
вишда “Муҳаббат” деб атайлик), тарихий 
жуфтликни пайқаб қолади, улар сиймоси-
да ўзининг унутилаёзган кўнгил дардла-
рини кўради. Аёлнинг ҳаяжонини кузатиб 
турган шаман экспонатларни уйғотади.

Анъаналарга асосланган тарих ўтмиш 
ва бугунни бир бутун қилиб боғлайди. 
Сўнгра витриналардаги тарихий экспо-
натлар жонланиб, анъаналар тарихи, 
маданият ва ҳозирги замонни бирлашти-
ради. “Муҳаббат” ва “Қалб” ёлғиз қолади. 
Улар ўзаро бир бутун бўлиб, биргаликда 
рамзий маънода битта инсонни ифода-
лайди. Хотиралар уммонида иккиси ҳам 
ўз севгилиси билан рақсга тушади.

Олислардан ўтмиш қўнғироғи янглиғ 
мусиқа эшитилади. Ошиқ йигит созни 
бағрига босиб, ҳасрат дарёсида суз-
моқда, умидсиз бармоқлари ила қалб 
торларини чертмоқда. “Дутор лазгиси” 
мисол ошиқ қалбнинг жон ипидан эшил-
ган торлар дардидан майсалар илтижо 
билан чайқалмоқда... 

Дард нималигини билсак-да, лекин 
унинг суратини кўрмаганмиз. Асов тўлқин-
ли денгиз ирмоққа сиғмагани сингари 
дард ҳам ҳеч қачон оддий ҳаракатлар 
бағрига сиғмайди. Режиссёрнинг санъ-
аткорлиги шундаки, у ҳеч қайси замон 
учун қимматини йўқотмайдиган ўтмиш 
воқеалар моҳиятини топиб, уларни ҳара-
катлар, имо-ишоралар ва мусиқада ифо-
далаган. Дарднинг чўққиси — муҳаббат. 
Унинг олий нуқтаси — соғинч, фидойилик, 
меҳр ва садоқат ўтида куймоқдир. Шу ўт 
тафти тубан ҳисларни ҳайдаб, нафсо-
ний ва шайтоний истаклардан руҳ ва 
қалбни пок лайди. Покланиш жараёнида 
оловранг сариқ либосда “Лазги”  (Дилноза 
 Ортиқова) пайдо бўлади. 

Саҳнада устоз Комилжон Отаниёзов-
дан мерос “Сўйла менга, эй санам...” 
нақоратли Хоразм лазгиси янграйди. 
Муҳаббат ва Қалб “Лазги”да бирлашади. 
Покланаётган юракдан нурли тилаклар, 
олий ҳақиқатлар отилиб чиқади... Учала 

образ биргаликда рақсга тушади. “Лазги” 
ўзининг ҳаётбахш меҳри билан музейда-
ги экспонатларга жон бағишлайди. Мил-
лий либосдаги чолғучилар, раққосаларга 
қўшилиб, экспонатлар ва томошабинлар 
рақсга тушади.

“Шиддатли дунё ва анъаналар” деб 
номланган учинчи саҳна кўринишида ре-
жиссёр қадимият руҳини сақлаб қолган 
ҳолда янгиланаётган дунёнинг ўзига хос 
ижро услубларига урғу беради.

Шиддат билан яшаётган одамларни 
ҳайратга солиб, саҳнанинг ўртасидан 
“Лазги” ўта бошлайди. Унутилаёзган 
анъаналар қайсидир маънода унга ҳам 
ўз таъсирини ўтказган. Ҳарорат, қалб 
парвози ва тарих нафаси уфуриб турган 
саҳна муҳитида замонлар, маконлар, 
динлар, маросимлар, урф-одатлар қо-
ришган манзаралар аро инсон руҳияти, 
унинг ички кечинмалари, изтироблари, 
орзу ва армонлари мифлар кўриниши-
да томошабин кўз ўнгидан ўтади. Унинг 
сокин нигоҳлари, оҳиста одимлари одам-

ларнинг кўнглига ҳам илҳом солади, ҳам 
уларни огоҳликка ундайди.

Тўртинчи саҳна кўриниши “Муҳаббат 
ва қалб” деб номланади. Буюк маъри-
фатпарвар бобомиз Абдулла Авлоний-
нинг фикрича, “Муҳаббат деб бир нарса-
ни суймакни айтилур. Дунёдаги инсонлар 
меҳр ва муҳаббат соясида яшарлар. Ҳар 
бир ишни муҳаббат орқасида ишларлар. 
Муҳаббатсиз киши ҳеч бир ишни ишла-
макка ғайрат ва жасорат қилолмас. Дунё 
неъматидан лаззат ололмас”.

Инсоннинг ўз-ўзини англаши чин 
муҳаббат ва уни юксакликка кўтарувчи 
қалбан улғайиш жараёнида шаклланади. 
Қадимият саслари эшитилиб турган ўт-
мишдан бугунги кунга биргаликда одим-
лаётган “Муҳаббат” ва “Қалб” асрлар 
тўфонида қайта-қайта зиддиятларга дуч 
келади. Қоп-қоронғи саҳна марказида 
самога туташган оловранг либосдаги 
“Лазги” қаҳрамонлик рақси — “Сурнай 
лазги”сини ижро қилади. Саҳнада — 
“Лазги”нинг оҳанрабоси бир маконга 
жамлаган турли миллат вакиллари. 

Мураккаб элементларга бой замона-
вий кўринишдаги балет кўҳна ва ҳамиша 
навқирон муҳаббат мавзусининг фал-
сафий талқинига бағишланган. Саҳна-
даги айлана бўйлаб меҳр ва муҳаббат 
улашади. Бир-бирини тўлдирувчи кўн-

гил ва  тафаккур жавоҳири уйғунлашиб 
бораверади, келажак сари мағрур нигоҳ 
ташлайди. Уларни барча қувончу дард-
лари билан севувчи инсоннинг муҳаб-
бати сари талпинади. Макон ва замон, 
туғён ва эҳтирослар туташган кўнгил-
лар ҳудудини маънавий бир бутунликка 
айлантирган “Лазги” оламни ҳайратга 
чулғайди. Ўзбек халқининг бағрикенглик, 
меҳр-оқибат каби олижаноб фазилатла-
рини, ўтмиш ва келажакни рақсда мужас-
сам қилган тимсол сифатида юртимиз 
бой тарихининг ёрқин саҳифаси, қалб 
ва муҳаббатнинг мангулик қўшиғи бўлиб 
 қолаверади!

Бу қўшиқнинг авж пардаларида му-
заффар “Лазги”ни яратган буюк ўзбек 
халқига, тамаддун бешиги Ўзбекистон-
га, “Авесто”дан мерос “эзгу сўз, эзгу 
амал, эзгу фикр”га, мўъжизалар ўлкаси 
Хоразмга чексиз муҳаббат ва эҳтиром 
оҳанглари бор!

Қаҳрамонларнинг ўтмиш ва келажак 
оралиғидаги бир-бирига ва гўзалликка 
муҳаббати қалб туғёнларини чертади. 
Беқасам тўндаги чолғучилар “Хончиқар” 
куйини чаладилар. Муҳаббат водийсида 
васл ишқидаги қушлар пайдо бўлади. Та-
биатнинг энг гўзал гулу чечаклари бахту 
завқ қўшиғига рақсга тушади...

“Лазги” балети илдизларида қадимий 
ва ҳамиша навқирон “Масхарабоз лаз-
гиси”, “Қайроқ лазгиси”, “Дутор лазгиси”, 
“Сурнай лазгиси”, “Сарой лазгиси”, “Чан-
гак лазгиси”, “Хива лазгиси”, “Гармон лаз-
гиси”, “Хоразм лазгиси” каби бир-бирини 
такрорламайдиган, замон ва маконларни 
туташтириб турган тўққиз муҳташам эз-
гулик ҳалқаси сурати бор. Мазкур асар 
ватанимиз тупроғининг қанчалар улуғ 
ва муқаддаслигини, миллий рақс санъ-
атимизнинг қанчалар серқирра эканини 
 англатувчи бебаҳо хазинадир. 

Ўзбекистон халқ артисти Гавҳархоним 
Матёқубованинг фикрича, рақс тарихи 
Хоразм маданиятида фақат ўзига хос то-
монлари билан ажралиб туради. Чунон-
чи, томоша, халфачилик ва бахшичилик 
санъати, халқ мусиқаси, мақомлари, су-
воралари, лапарлари, яллали рақслари, 
масхарабозлик ўйинлари, турли омма-
вий рақслари, айниқса, урф-одатлар ва 
маросимлари Ўзбекистоннинг бошқа ви-
лоятларига қараганда Хоразмда кўпроқ 
қадимийлик аломатларини ўзида сақлаб, 
уни ҳозирги замон анъаналари билан 
бойитиб келаётир. 

Режиссёрнинг юксак маҳорати туфай-
ли миллий заминга, хилма-хил услуб-
га эга, фавқулодда халқчил, ҳаётбахш 
“Лазги” миллий руҳ ва миллий хусусият-
ларини сақлаган ҳолда ўзининг янги қир-
раларини кашф қилди. Замонавий балет 
сифатида санъат орқали дунё халқлари-
ни яқинлаштиришнинг янги саҳифасини 
очди. Қалбни ҳайратга солган нозик ва 
жўшқин ҳаракатлардан юксак эзгу ғоя-
лар, илҳомбахш севги сеҳри уфуриб тур-
ган нафис манзаралар яратди.

Инсоний туғёнлар, руҳий эҳтирослар-
нинг таъсирчан ва ҳаққоний ифодаси, 
ўзбек миллий рақси ва замонавий ба-
летнинг вобасталиги дунёни мафтун эт-
моқда. “Лазги — қалб ва муҳаббат рақ-
си” балетининг ўтган йил 28 ноябрь куни 
Дубайдаги Dubai Opera саҳнасида бўлиб 
ўтган халқаро премьераси бу фикрларни 
яна бир карра тасдиқлади.

Истиқлол — миллий ўзлик туйғусини 
ҳис этиб, улуғ аждодлар билан фахрла-
ниб, эркин дунёқараш, қалб озодлиги 
ҳамда эркин тафаккур билан яшаш, ижод 
қилиш саодати. “Лазги”нинг ЮНЕСКО 
рўйхатига киритилгани янгиланаётган 
Ўзбекистон маънавий-маърифий харита-
сида ислоҳотлар муваффақиятли бора-
ётганининг яна бир амалий чизгисидир. 

“Лазги” нафақат ўзбекларнинг, балки 
дунё халқларининг меҳрини қозонган гў-
зал рақсгина эмас, балки сирли мусиқа, 
сеҳрли сўзга вобаста муаззам асар си-
фатида кўз ўнгимизда намоён бўлди. У 
дунё саҳналарини, турли тилда сўзлагув-
чи одамларни бир-бирига яқинлаштир-
гувчи рақс илдизидан ўсиб, улканлашиб, 
янги Ўзбекистон Учинчи Ренессансси-
нинг, улуғвор Буюк ипак йўлининг, Шарқу 
Ғарб тамаддунлари туташган табаррук 
маконнинг рақсдаги суратига айланади 
ва еру осмон оралиғида чарх уради... 

£АЛБ ВА Му¥АББАТНИНГ 
МАНГуЛИк РА£СИ

2021 йил 5 сентябрь. Шу сана Алишер Навоий номидаги 
давлат академик катта театрида “Лазги — муҳаббат ва қалб 
рақси” балети илк бор намойиш этилган кун сифатида 
муҳрланиб қолди. Бу премьера ЮНEСКО ҳомийлигида бўлиб 
ўтди ҳамда профессионал ҳамжамиятнинг юксак эътирофи 
ва баҳосига сазовор бўлди.
Мазкур асар Берлин миллий опера ва балет мактаби 
битирувчиси, Дортмунд театри бош балетмейстери, NRW 
Juniorballet Dortmund раҳбари, балет бош хореографи Рауль 
Раймондо Ребек томонидан саҳналаштирилди.

ҳулкар ҳамроеВа,
филология фанлари 
доктори, Ўзбекистон 
давлат хореография 
академияси катта 
ўқитувчиси

“Бойсун ба³ори” элларни, 
дилларни ºзаро бо¢лайди

Мамлакатда маданият ва санъат, шу жумладан, опера ва балет 
санъати ривожига кўрсатилаётган юксак эътибор айни соҳадаги янги-
янги ижодий ғоялар, маданий-маърифий лойиҳалар рўёбига туртки 
бермоқда. Пойтахтимиздаги Aлишер навоий номидаги Ўзбекистон давлат 
академик катта театрида давом этаётган “Тошкент баҳори” VI халқаро 
опера ва балет санъати фестивали ҳам барча ихлосмандлар учун 
баҳорий совға бўлди.

29 апрелгача давом этадиган тадбир орқали театр саҳнасида 
ўзбекистонлик ижрочилар билан бирга Жанубий Корея, Россия, 
Қозоғистон, Тожикистон ва бошқа хорижий давлатларнинг опера ва балет 
юлдузлари маҳоратидан баҳра олишингиз мумкин. Фестиваль кунлари 
жаҳон саҳналаридан тушмай келаётган кўплаб балет спектакллари ва 
бошқа мумтоз асарлар томошабинлар эътиборига ҳавола этилади.

бу қўшиқнинг авж пардаларида музаффар 
“лазги”ни яратган буюк ўзбек халқига, 
тамаддун бешиги ўзбекистонга, 
“авесто”дан мерос “эзгу сўз, эзгу амал, 
эзгу фикр”га, мўъжизалар ўлкаси хоразмга 
чексиз муҳаббат ва эҳтиром оҳанглари бор!

айни кунларда асосий тадбирлар бўлиб ўтадиган 
бойсун туманидаги баҳаво паданг қишлоғи 
кенгликларида воҳадаги ўттизга яқин йирик 
корхона, ташкилот томонидан туманлар ва 
термиз шаҳри ҳудудларининг миллий қадрият 
ҳамда урф-одатлари намоён этиладиган 
қўрғонлар барпо этилиб, қадимий ўтов уйлар 
қурилмоқда.т

УМУМИНСОНИЙ 
+АДРИЯТЛАР АКС ЭТГАН 

ЯНГИ /АЁТ НАФАСИ

Фестиваль аждодлардан мерос мил-
лий қадриятларни тиклаш, хусусан, халқ 
оғзаки ижоди анъаналарини асраб-авай-
лаш ва уни халқаро миқёсда кенг тарғиб 
этишга хизмат қилади. Миллий қадри-
ятлар бешиги бўлган Бойсун маданий 
муҳити 2001 йилда ЮнЕСКО томонидан 
“инсониятнинг оғзаки ва номоддий 
маданий мероси” сифатида эътироф 
этилди. 2008 йили эса ЮНЕСКОнинг 
Инсониятнинг номоддий маданий меро-
си репрезентатив рўйхатига киритилди. 
Бу, ўз навбатида, Бойсун халқ маданияти 
ва унинг бадиий анъаналарини сақлаш 
ва ёзиб олиш ҳамда кенг кўламда илмий 
тадқиқ этиш жараёнига сабаб бўлди.

ЮНЕСКО ҳамкорлигида 2002-2006 
йилларда “Бойсун баҳори” очиқ фольк-
лор фестивали ва унинг доирасида 
халқаро илмий анжуманлар ўткази-
лиши баробарида халқ оғзаки ижоди 
ва амалий санъати намойишига ҳам 
кенг ўрин берилган. Аммо бир муддат 
фестиваль эътибордан четда қолди. 
Давлатимиз раҳбарининг 2016 йилда 
Сурхондарёда бўлиб ўтган сайловол-
ди учрашувида маҳаллий фаоллар 
томонидан “Бойсун баҳори” халқаро 
фольклор фестивалини тиклаш ва уни 
ўтказиш таклифи билдирилди. Шунга 
мувофиқ, 2017 йилдан буён бу халқаро 
санъат анжумани анъанавий тарзда ўт-
казиб келинмоқда. 

Айни кунларда асосий тадбирлар бў-
либ ўтадиган Бойсун туманидаги баҳаво 
Паданг қишлоғи кенгликларида воҳа-
даги ўттизга яқин йирик корхона, таш-
килот томонидан туманлар ва Термиз 
шаҳри ҳудудларининг миллий қадрият 
ҳамда урф-одатлари намоён этиладиган 
қўрғонлар барпо этилиб, қадимий ўтов 
уйлар қурилмоқда.

Вилоят туризм ва маданий мерос бош 
бошқармаси муқаддас зиёратгоҳлар, 
тиббиёт, агро, этно ва бошқа турис-
тик объектларга қизиқарли саёҳатлар 
уюштиришни режалаштирган. Фести-
валга узоқ-яқиндан келадиган шинаван-
далар ҳаво шарлари ва аэропланларда 
Бойсуннинг мафтункор табиатга эга гў-
зал тоғ манзараларини мириқиб томоша 
қиладилар. Тадбирда жаҳоннинг 30 дан 
ортиқ давлатидан номоддий маданий 
мерос мухлислари ва мутахассислари 
қатнашиши кутилмоқда. 

— Халқаро фольклор фестивали 
дои расида халқ сайллари, концертлар, 
миллий таом, ҳунармандлик буюмлари, 
тасвирий ва амалий санъат асарлари 
кўргазмалари ташкил этиш, воҳанинг 
диққатга сазовор жойларига саёҳатлар 
уюштириш, этноспорт, веломарафон, 
миллий кураш мусобақаси, улоқ-кўпка-
ри, варрак учириш, арқон тортиш, чил-
лак каби турли беллашув, Хўжамайхона 
булоқ суви бўйлаб сўлим дарада вело-
марафон ўтказиш режалаштирилган, —  
дейди вилоят ҳокими ўринбосари, Ту-
ризм ва маданий мерос бош бошқарма-
си бошлиғи Жўрабек Тўраев. — Халқаро 
фестиваль доирасида нафақат нафис 
фольклор санъатимиз, балки бой мада-
ниятимиз, этнография ва қадимий спорт 
ўйинларимиз ҳам кенг намойиш этилади. 
Хотин-қизлар учун аёллар бахшичилиги, 
чанқовуз чалиш, жамалак ўриш, қирқко-
кил, миллий ипаклар, қадимий миллий 
кийим-кечаклар кўргазмаси сингари на-
фис маданий тадбирлар ўтказилади. 
Миллий ҳунармандлик буюмлари намо-
йиши ва савдоси ташкил этилади. “Эли-
миз таомлари” кўргазмасидан сурхонча 
тандир кабоб, юпқа, ғилминди, шифо-
бахш тоғ гиёҳларидан тайёрланадиган 
турли таомлар жой олади. 

Куни кеча Термиз шаҳридаги Матбуот 
уйида “Бойсун баҳори” халқаро фольк-
лор фестивалига тайёргарликка бағиш-
ланган матбуот анжумани ўтказилди. 
Дунё аҳлини ўзига чорлаётган сўлим ва 
осойишта гўша тарихи, нафис ва бой но-
моддий маданий мероси, миллий ҳунар-
мандлиги, этнографияси ва археология-
сининг жаҳон тараққиётида тутган ўрни, 
ҳудудда туризмни ривожлантириш билан 
боғлиқ масалалар соҳа мутахассислари 
иштирокида кўриб чиқилди. 

Халқ руҳиятини ўзида акс эттирган 
фольклор санъати дурдоналарида ҳаёт 
завқи, тириклик шукронаси, тинчлик ва 
дўстлик, биродарлик ва ҳамжиҳатлик та-
раннум этилади. Сурхон воҳаси бўйлаб 
“Бойсун баҳори” давом этаркан, уйғониш 
фаслининг завқи ва шавқи эллардан 
элларга, диллардан дилларга кўчиши, 
шубҳасиз!

азимбек самадоВ, 
“Янги Ўзбекистон” мухбири


